
(պաշտոնական կայքերի մոնիտորինգի1 արդյունքներով)
Համառոտ ամփոփում

2012 թվականի ընթացքում Խոսքի ազատության պաշտպանության կոմիտեն իրականացրեց Հայաստանի պետական մարմինների կայքերի մոնիտորինգ՝ դրանց տեղեկատվական թափանցիկության մակարդակը գնահատելու նպատակով: Հետազոտությունը կատարվեց երկու փուլով. առաջինը՝ փետրվարի 15-ից ապրիլի 15-ը, երկրորդը՝ օգոստոսի 1-ից նոյեմբերի 1-ը:

Սույն հետազոտությունը 2011 թվականին ԽԱՊԿ-ի կատարած նույնանման աշխատանքի տրամաբանական շարունակությունն է։ Սակայն նախորդ մոնիտորինգների համեմատությամբ՝ 2012 թվականին ուսումնասիրված կայքերի քանակը զգալիորեն մեծացավ։ Եթե նախկինում հետազոտվել է 38 պետական մարմնի պաշտոնական կայք, ապա այժմ դրանց թիվը հասավ 52-ի։ Այս բոլորը դիտարկվել են միասնական մեթոդաբանությամբ, որը ներկայացված է սույն զեկույցի համապատասխան բաժնում։ 
Այդ 52 կայքերը բաժանվել են 3 խմբի: Առաջին խմբում ներառված են ՀՀ նախարարությունների եւ կառավարությանն առընթեր մարմինների 35 կայքերը: Երկրորդում՝ երկրի 10 մարզերի պաշտոնական կայքերը, որոնք ընդգրկված են «Տարածքային կառավարման համակարգ» (ՏԿՀ) միասնական ցանցում (այսուհետ՝ մարզպետարանների կայքեր): Երրորդում՝ ՀՀ նախագահի, ՀՀ Ազգային ժողովի, ՀՀ կառավարության, ՀՀ սահմանադրական դատարանի եւ ՀՀ դատախազության, ինչպես նաեւ՝ Երեւանի քաղաքապետարանի եւ ՀՀ մարդու իրավունքների պաշտպանի կայքերը:

Այս բոլոր կայքերի գնահատման չափանիշներ դարձան հրապարակված տեղեկությունների քանակական եւ որակական բնութագրիչները, մասնավորապես. 
· պահանջված տեղեկության առկայությունը / բացակայությունը,

· տեղեկության ամբողջականությունը,  

· hրատապությունը (օպերատիվությունը),

· մատչելիությունը (հասանելիությունը` տեխնիկապես):
Կայքերի դիտարկումն իրականացվել է 177 չափորոշիչով, որոնցից 150-ը բովանդակային են, իսկ 27-ը՝ տեխնիկական: Ստացված տվյալների հիման վրա եւ հատուկ մշակված բանաձեւերով հաշվարկվել են տեղեկությունների քանակական եւ որակական գործակիցները, այնուհետեւ՝ վերջնական կշռի գործակիցը, որից հետո՝ հիմնական ցուցանիշը՝ տեղեկատվական թափանցիկության գործակիցը: Այս գործակցի նվազման կարգով էլ ձեւավորվել է պետական կառույցների կայքերի վարկանիշը:

Հաշվի առնելով ստացված տվյալների համադրելիությունը՝ առաջին 2 խմբի` պետական կառավարման մարմինների (ՀՀ նախարարություններ, ՀՀ կառավարությանն առընթեր մարմիններ) եւ մարզպետարանների կայքերի համար կազմվել են տեղեկատվական թափանցիկության վարկանիշային առանձին աղյուսակներ: Վերը նշված երրորդ խմբի համար վարկանիշային աղյուսակ կազմված չէ, քանի որ այդ մարմինների գործառույթները, հետեւաբար նաեւ՝ մոնիտորինգի ընթացքում ստացված տվյալները համադրելի չեն: 

Այսպիսով, հետազոտության առաջին փուլի (2012 թ. փետրվար-ապրիլ) արդյունքներով՝ ՀՀ նախարարությունների, գերատեսչությունների եւ կառավարությանն առընթեր մարմինների տեղեկատվական թափանցիկության վարկանիշը հետեւյալն է:

Թիվ 1 աղյուսակ
	
	Պետական մարմինը
	Կայքի հասցեն
	Տեղեկատվական թափանցիկության աստիճանը (%)

	1
	ՀՀ տարածքային կառավարման նախարարություն
	www.mta.gov.am
	57.20



	2
	ՀՀ տրանսպորտի եւ կապի նախարարություն 
	www.mtc.am
	48.36



	3
	ՀՀ տնտեսական մրցակցության պաշտպանության պետական հանձնաժողով
	www.competition.am
	48.21

	    4
	ՀՀ կրթության եւ գիտության նախարարություն 
	www.edu.am 
	46.47

	    5
	ՀՀ կենտրոնական բանկ
	www.cba.am
	45.12

	    6
	ՀՀ աշխատանքի եւ սոցիալական հարցերի նախարարություն
	www.mss.am
	44.07

	    7
	ՀՀ ֆինանսների նախարարություն
	www.minfin.am
	43.43

	     8
	ՀՀ գյուղատնտեսության նախարարություն
	www.minagro.am
	43.41

	     9
	ՀՀ հանրային ծառայությունները կարգավորող հանձնաժողով
	www.psrc.am
	43.02

	   10
	ՀՀ էկոնոմիկայի նախարարություն 
	www.mineconomy.am
	41.99

	   11
	ՀՀ արդարադատության նախարարություն
	www.moj.am
	41.68

	   12
	ՀՀ անշարժ գույքի կադաստրի պետական կոմիտե 
	www.cadastre.am
	41.61

	   13
	ՀՀ պաշտպանության նախարարություն 
	www.mil.am
	41.39

	   14
	ՀՀ քաղաքաշինության նախարարություն 
	www.mud.am
	40.00



	   15
	ՀՀ ազգային վիճակագրական ծառայություն
	www.armstat.am
	39.81

	   16
	ՀՀ սփյուռքի նախարարություն
	www.mindiaspora.am
	37.80

	   17
	ՀՀ առողջապահության նախարարություն
	www.moh.am 


	37.44

	   18
	ՀՀ կենտրոնական ընտրական հանձնաժողով
	www.elections.am


	36.97

	   19
	ՀՀ պետական գույքի կառավարման վարչություն 
	www.privatization.am
	35.60



	   20
	ՀՀ բնապահպանության նախարարություն 
	www.mnp.am
	35.53

	   21
	ՀՀ քաղաքացիական ավիացիայի գլխավոր վարչություն
	www.aviation.am
	34.13



	   22
	ՀՀ քաղաքացիական ծառայության խորհուրդ
	www.csc.am
	33.58

	   23
	ՀՀ արտաքին գործերի նախարարություն
	www.mfa.am
	33.55



	   24
	ՀՀ էներգետիկայի եւ բնական պաշարների նախարարություն 
	www.minenergy.am
	32.98



	   25
	ՀՀ միջուկային անվտանգության կարգավորման պետական կոմիտե 
	www.anra.am
	31.75



	   26
	ՀՀ միգրացիոն պետական ծառայություն
	www.smsmta.am
	30.89

	   27
	ՀՀ ջրային տնտեսության պետական կոմիտե
	www.scws.am
	29.63

	   28
	ՀՀ սպորտի եւ երիտասարդության հարցերի նախարարություն 
	www.msy.am
	29.20



	   29
	ՀՀ աշխատանքի պետական տեսչություն
	www.apt.am


	28.85

	   30
	ՀՀ ոստիկանություն 
	www.police.am
	27.57

	   31
	ՀՀ վերահսկիչ պալատ
	www.coc.am
	27.29

	   32
	ՀՀ մշակույթի նախարարություն 
	www.mincult.am
	25.85

	   33
	ՀՀ շուկայի եւ սպառողների շահերի պաշտպանության պետական տեսչություն
	www.prosafe.am


	24.04

	   34
	ՀՀ արտակարգ իրավիճակների նախարարություն
	www.mes.am
	23.69

	   35
	ՀՀ հեռուստատեսության եւ ռադիոյի ազգային հանձնաժողով
	www.tvradio.am


	21.05


Ծանոթագրություն 1. ՀՀ ազգային անվտանգության ծառայության կայքն (www.sns.am) աղյուսակում ներառված չէ, քանի որ այն իր էությամբ փակ կառույց է, որտեղ շատ բան պետական գաղտնիք է: Հետեւաբար՝ այդ ծառայության կայքը համեմատելի չէ մնացած պետական մարմինների կայքերի հետ:

Ծանոթագրություն 2. Վարկանիշային այս աղյուսակում, բացի ծանոթագրություն 1-ում նշված պետական մարմնից, ներառված չէ նաեւ Պետական եկամուտների կոմիտեի կայքը, քանի որ այն չի համապատասխանում մոնիտորինգի չափորոշիչներին եւ 2011 թվականի հետազոտություններից հետո որեւէ փոփոխության չի ենթարկվել: 

Ծանոթագրություն 3. Շուկայի եւ սպառողների շահերի պաշտպանության պետական տեսչության կայքի (www.prosafe.am) տեղեկատվական թափանցիկությունը կազմել է 24,04 տոկոս, սակայն դիտարկման արդյունքները վերստուգելիս պարզվեց, որ կայքը չի գործում, եւ նշված հասցեն մուտքագրելիս բացվում է ՀՀ էկոնոմիկայի նախարարության կայքի՝ տեսչությանը վերաբերող էջը:

Մոնիտորինգի առաջին փուլի արդյունքները հանրությանը ներկայացվեցին մամուլի ասուլիսի եւ ԶԼՄ-ների հրապարակումների միջոցով։ Այնուհետեւ երկուսուկես ամիս տեւած ընդմիջմանը նախարարությունների եւ գերատեսչությունների աշխատակիցներին կայքերը կատարելագործելու խորհուրդներ տրամադրվեցին։ Որպես կանոն՝ ՊՄ-ների ներկայացուցիչները հետագա աշխատանքներում հաշվի են առնում ԽԱՊԿ-ի փորձագետների առաջարկությունները։ 

Երկուսուկես ամիս անց յուրաքանչյուր կայք կրկին հետազոտվեց՝ հնարավոր փոփոխությունները գտնելու եւ արձանագրելու նպատակով։ Երկրորդ փուլի ընթացքում (օգոստոս-նոյեմբեր, 2012 թ.) մոնիտորինգն իրականացնող խումբը պաշտոնական կայքերի մեծամասնությունում գրանցեց տեղեկատվական թափանցիկության գործակցի բարձրացում։ Դրա հետ մեկտեղ՝ մի շարք դեպքերում վարկանիշային աղյուսակում տեղի ունեցավ դիրքերի փոփոխություն։

Մոնիտորինգի երկրորդ փուլի արդյունքներով, 2012 թ. նոյեմբերի 1-ի դրությամբ, ՀՀ նախարարությունների, գերատեսչությունների եւ կառավարությանն առընթեր մարմինների տեղեկատվական թափանցիկության վարկանիշը հետեւյալն է: 

Թիվ 2 աղյուսակ
	
	Պետական մարմինը
	Կայքի հասցեն
	Տեղեկատվական թափանցիկության աստիճանը (%)

	1
	ՀՀ տարածքային կառավարման նախարարություն
	www.mta.gov.am
	68.33


	2
	ՀՀ արդարադատության նախարարություն
	www.moj.am
	63.38

	3
	ՀՀ միգրացիոն պետական ծառայություն
	www.smsmta.am
	54.54

	   4
	ՀՀ տնտեսական մրցակցության պաշտպանության պետական հանձնաժողով
	www.competition.am
	51.81

	5
	ՀՀ տրանսպորտի եւ կապի նախարարություն 
	www.mtc.am
	50.96



	6
	ՀՀ կենտրոնական բանկ
	www.cba.am
	50.26

	7
	ՀՀ կրթության եւ գիտության նախարարություն 
	www.edu.am 
	49.68

	8
	ՀՀ հանրային ծառայությունները կարգավորող հանձնաժողով
	www.psrc.am
	49.29

	9
	ՀՀ անշարժ գույքի կադաստրի պետական կոմիտե 
	www.cadastre.am
	47.50

	10
	ՀՀ աշխատանքի եւ սոցիալական հարցերի նախարարություն
	www.mss.am
	46.73

	11
	ՀՀ կենտրոնական ընտրական հանձնաժողով
	www.elections.am

	46.04

	12
	ՀՀ էկոնոմիկայի նախարարություն 
	www.mineconomy.am
	45.44

	13
	ՀՀ ազգային վիճակագրական ծառայություն
	www.armstat.am
	44.25

	14
	ՀՀ գյուղատնտեսության նախարարություն
	www.minagro.am
	43.91

	15
	ՀՀ արտաքին գործերի նախարարություն
	www.mfa.am
	41.99



	16
	ՀՀ պաշտպանության նախարարություն 
	www.mil.am
	41.43

	17
	ՀՀ քաղաքացիական ծառայության խորհուրդ
	www.csc.am
	39.78

	18
	ՀՀ ոստիկանություն 
	www.police.am
	39.31



	19
	ՀՀ առողջապահության նախարարություն
	www.moh.am


	39.18

	20
	ՀՀ էներգետիկայի եւ բնական պաշարների նախարարություն 
	www.minenergy.am
	38.74



	21
	ՀՀ ֆինանսների նախարարություն
	www.minfin.am
	37.04

	22
	ՀՀ քաղաքացիական ավիացիայի գլխավոր վարչություն
	www.aviation.am
	36.05



	23
	ՀՀ բնապահպանության նախարարություն 
	www.mnp.am
	35.34

	24
	ՀՀ սփյուռքի նախարարություն
	www.mindiaspora.am
	34.05

	25
	ՀՀ քաղաքաշինության նախարարություն 
	www.mud.am
	33.99



	26
	ՀՀ աշխատանքի պետական տեսչություն
	www.apt.am


	33.87

	27
	ՀՀ միջուկային անվտանգության կարգավորման պետական կոմիտե 
	www.anra.am
	32.54



	28
	ՀՀ ջրային տնտեսության պետական կոմիտե
	www.scws.am
	32.51

	29
	ՀՀ մշակույթի նախարարություն 
	www.mincult.am
	31.30

	30
	ՀՀ պետական գույքի կառավարման վարչություն 
	www.spm.am
	30.30



	31
	ՀՀ վերահսկիչ պալատ
	www.coc.am
	30.08

	32
	ՀՀ սպորտի եւ երիտասարդության հարցերի նախարարություն 
	www.msy.am
	29.51



	33
	ՀՀ արտակարգ իրավիճակների նախարարություն
	www.mes.am
	29.21

	34
	ՀՀ հեռուստատեսության եւ ռադիոյի ազգային հանձնաժողով
	www.tvradio.am


	21.98


Ծանոթագրություն 4. Վարկանիշային այս աղյուսակում, բացի թիվ 1 եւ 2 ծանոթագրություններում նշված պետական մարմիններից, ընդգրկված չէ նաեւ Շուկայի եւ սպառողների շահերի պաշտպանության պետական տեսչության կայքը, որը մոնիտորինգի ընթացքում դադարեց գործել։
Նույն սկզբունքով կազմվեց նաեւ «Տարածքային կառավարման համակարգ» (ՏԿՀ) ցանցում ընդգրկված՝ Հայաստանի մարզպետարանների պաշտոնական կայքերի վարկանիշը: Հետազոտության առաջին փուլի (փետրվար- ապրիլ, 2012 թ.) արդյունքներով ստացվեց հետեւյալ պատկերը:
Թիվ 3 աղյուսակ
	
	Մարզը
	Կայքի հասցեն
	Տեղեկատվական թափանցիկության աստիճանը (%) 



	1
	Սյունիքի մարզ
	www.syunik.gov.am
	45.55

	2
	Արմավիրի մարզ
	www.armavir.gov.am
	35.52

	3
	Կոտայքի մարզ
	www.kotayk.gov.am
	34.20 

	4
	Արագածոտնի մարզ 
	www.aragatsotn.gov.am 
	34.08

	5
	Տավուշի մարզ
	www.tavush.gov.am 
	33.08

	6
	Արարատի մարզ
	www.ararat.gov.am
	32.97

	7
	Լոռու մարզ
	www.lori.gov.am
	32.84

	8
	Շիրակի մարզ
	www.shirak.gov.am
	31.40

	9
	Գեղարքունիքի մարզ
	www.gegharkunik.gov.am
	31.28

	10
	Վայոց ձորի մարզ
	www.vdzor.gov.am
	28.81


Մոնիտորինգի երկրորդ փուլի (օգոստոս-նոյեմբեր) տվյալների ամփոփումից եւ մարզպետարանների պաշտոնական կայքերի՝ տեղեկատվական թափանցիկության գործակցի նվազման կարգով տեղաբաշխումից հետո ստացվեց հետեւյալ պատկերը։ 
Թիվ 4 աղյուսակ
	
	Մարզը
	Կայքի հասցեն
	Տեղեկատվական թափանցիկության աստիճանը %

	1
	Սյունիքի մարզ
	www.syunik.gov.am
	49.22

	   2
	Լոռու մարզ
	www.lori.gov.am
	44.11

	   3
	Արմավիրի մարզ
	www.armavir.gov.am
	38.53

	   4
	Տավուշի մարզ
	www.tavush.gov.am 
	38.29

	   5
	Արագածոտնի մարզ 
	www.aragatsotn.gov.am 
	38.03

	   6
	Կոտայքի մարզ
	www.kotayk.gov.am
	37.49 

	   7
	Արարատի մարզ
	www.ararat.gov.am
	35,.1

	   8
	Գեղարքունիքի մարզ
	www.gegharkunik.gov.am
	34.73

	   9
	Շիրակի մարզ
	www.shirak.gov.am
	34.37

	   10
	Վայոց ձորի մարզ
	www.vdzor.gov.am
	34.01


Քանի որ երրորդ խմբի (ՀՀ նախագահի, ՀՀ Ազգային ժողովի, ՀՀ կառավարության, ՀՀ սահմանադրական դատարանի, ՀՀ դատախազության, Երեւանի քաղաքապետարանի եւ ՀՀ մարդու իրավունքների պաշտպանի) կայքերի համար վարկանիշ չի կազմվել (նրանց գործառույթները, դերը, ինչպես եւ` հրապարակման ենթակա տեղեկությունների անհրաժեշտությունը տարբեր են, ստացված տվյալներն էլ համադրելի չեն), ուստի այստեղ բերված են մոնիտորինգի արդյունքները՝ պետական կառավարման այդ մարմինների՝ ՀՀ Սահմանադրությամբ հաստատված հիերարխիայով: Ստորեւ ներկայացված աղյուսակը թույլ է տալիս համեմատել հետազոտության տվյալ մասի առաջին եւ երկրորդ փուլերի արդյունքները:
Թիվ 5 աղյուսակ
	Պետական մարմինը
	Կայքի հասցեն
	Տեղեկատվական թափանցիկության աստիճանը (%) 

  (1-ին փուլ)
	Տեղեկատվական թափանցիկության աստիճանը (%)

(2-րդ փուլ)   

	ՀՀ նախագահ
	www.president.am 
	28.91
	29.90

	ՀՀ Ազգային ժողով
	www.parliament.am
	45.07
	53.00

	ՀՀ կառավարություն
	www.gov.am www.e-gov.am
	39.92
	42.75

	ՀՀ սահմանադրական դատարան
	www.concourt.am
	42.02
	42.71

	ՀՀ դատախազություն
	www.genproc.am
	55.58
	56.54

	Երեւանի քաղաքապետարան 
	www.yerevan.am

	32.89
	37.57

	ՀՀ մարդու իրավունքների պաշտպան 
	www.ombuds.am

	41.42
	34.09


Ներկայացված արդյունքները կայքերի վիճակն արտացոլում են՝ հենց վերը նշված ժամանակահատվածներում։ Եթե ավելի ուշ այդ կայքերը փոփոխվել կամ կատարելագործվել են, ապա դա արդեն կարձանագրվի հետագա ուսումնասիրությունների ընթացքում, քանի որ մոնիտորինգ կիրականացվի նաեւ ապագայում։
Հետազոտության արդիականությունը եւ նպատակը

Սույն հետազոտության նպատակն է որոշել Հայաստանի պետական իշխանության մարմինների տեղեկատվական թափանցիկության ներկայիս մակարդակը, այսինքն՝ պարզել, թե դրանց պաշտոնական կայքերը որքանով են բավարարում հանրության տեղեկատվական պահանջմունքները, եւ թե արդյո՞ք այցելելով այդ կայքեր՝ քաղաքացին իսկապես կստանա իրեն անհրաժեշտ տեղեկությունները, ինչպես նաեւ՝ բացահայտել, թե արդյո՞ք դրանք պարունակում են օրենքով նախատեսված բոլոր տեղեկությունները։
Տեղեկատվական եւ հաղորդակցության տեխնոլոգիաների զարգացումն անխուսափելիորեն մեծացնում է պետություն-հասարակություն կապի հնարավորությունները: 

Համացանցը, բազմաթիվ առանձնահատկություններով եւ առավելություններով հանդերձ, ավելի արդյունավետ, արագ եւ տնտեսապես հարմար միջոց է դառնում՝ պետական մարմինների գործունեության մասին տեղեկատվություն տարածելու, այս կամ այն հարցի վերաբերյալ պաշտոնական տեսակետը հանրությանը հասցնելու, երկրի քաղաքացիների եւ պետական մարմինների փոխգործակցության մեջ: Սա արդիական է նաեւ Հայաստանի համար՝ նոր հաղորդակցական տեխնոլոգիաների տարածման առումով:
«Էլեկտրոնային կառավարում» (e-gov.am) համակարգի լիարժեք իրականացումը կարող է նպաստել ոչ միայն հենց իշխանության գործունեության արդյունավետության բարձրացմանը, այլեւ պետական տեղեկատվական ռեսուրսները քաղաքացիներին մատչելի դարձնելու խնդրի լուծմանը: Այսինքն՝ խոսքը, ըստ էության, ՊՄ-ների գործունեության թափանցիկության ապահովման անհրաժեշտության մասին է: 
Պետական իշխանության մարմինները տիրապետում են հանրային հետաքրքրություն ներկայացնող առավել մեծ ծավալի տեղեկությունների, հետեւաբար, օգտագործելով ժամանակակից տեխնոլոգիաները, հատկապես՝ համացանցի հնարավորությունները, կարող են հանրությանը լայնորեն իրազեկել իրենց գործունեության եւ դրա արդյունքների մասին: Այցելելով այդ կայքեր՝ յուրաքանչյուր ոք պետք է հնարավորություն ունենա առավելագույնս տեղեկություններ ստանալու տվյալ պետական մարմնի գործունեության վերաբերյալ:

Պետական կառույցների կայքերի բովանդակությունից ելնելով՝ կարելի է դատել այս կամ այն գերատեսչության կամ, առհասարակ, պետության գործունեության թափանցիկության կամ փակ լինելու մակարդակի, ՊՄ-ի գործունեությանը վերաբերող տեղեկություններ ստանալու հնարավորության, վարչական որոշումների եւ ընթացակարգերի թափանցիկության, ինչպես նաեւ՝ այս կամ այն գերատեսչության՝ կոռուպցիայի նկատմամբ հակման մասին: 
Պետական մարմինների՝ ժամանակակից պահանջներին համապատասխանող կայքեր ունենալը որոշակիորեն կարգավորում է այդ գերատեսչությունների աշխատանքը եւ խթանում դրանց սոցիալական կողմնորոշումը: Այս կամ այն հարցի վերաբերյալ պետության դիրքորոշումն իմացողը կարող է վերլուծել այն, համեմատել այլ մոտեցումների հետ, կասկածի ենթարկել, քննադատել: Ինչպես ցույց է տալիս զարգացած երկրների փորձը՝ ՊՄ-ները, իրենց գործունեությունն առցանց ներկայացնելով, հարկադրված են առավել պատասխանատվությամբ կատարելու ստանձնած պարտավորությունները եւ առավել հաշվետու լինելու քաղաքացիական հասարակությանը:
Հետազոտության իրավական հիմքերը
Տեղեկատվության ազատության մասին ՀՀ օրենսդրության հիմքը Հայաստանի Հանրապետության Սահմանադրությունն է, որի 27-րդ հոդվածն ասում է. «…Յուրաքանչյուր ոք ունի խոսքի ազատության իրավունք, ներառյալ՝ տեղեկություններ եւ գաղափարներ փնտրելու, ստանալու, տարածելու ազատությունը տեղեկատվության ցանկացած միջոցով՝ անկախ պետական սահմաններից»: Սահմանադրության 27.1 հոդվածը յուրաքանչյուրի համար երաշխավորում է իրավասու պետական եւ տեղական ինքնակառավարման մարմիններին եւ պաշտոնատար անձանց դիմումներ կամ առաջարկություններ ներկայացնելու եւ ողջամիտ ժամկետում պատշաճ պատասխան ստանալու իրավունքը՝ անձնական կամ հասարակական շահերի պաշտպանության նկատառումներով: 

Հասարակության տեղեկացվածության առումով` կարեւոր է Սահմանադրության 33.2 հոդվածում բնապահպանական տեղեկատվության մատչելիության մասին դրույթը, ըստ որի՝ «Պաշտոնատար անձինք պատասխանատվություն են կրում բնապահպանական տեղեկատվությունը թաքցնելու կամ դրա տրամադրումը մերժելու համար»: Հանրության համար իրավական տեղեկատվության մատչելիության առումով՝ կարեւոր է Սահմանադրության 6-րդ հոդվածը, ըստ որի՝ «Օրենքներն ուժի մեջ են մտնում «Հայաստանի Հանրապետության պաշտոնական տեղեկագրում» հրապարակվելուց հետո: Այլ նորմատիվ իրավական ակտերն ուժի մեջ են մտնում օրենքով սահմանված կարգով հրապարակվելուց հետո»:

Սահմանադրական նորմերն արտացոլվել են նաեւ օրենքներում: Դրանցից ամենակարեւորը, իհարկե, «Տեղեկատվության ազատության մասին» ՀՀ օրենքն է, որը կարգավորում է տեղեկատվության ազատությանն առնչվող հարաբերությունները, սահմանում տեղեկատվության ապահովման բնագավառում տեղեկատվություն տնօրինողների իրավասությունը, ինչպես նաեւ՝ տեղեկություններ ստանալու կարգը, ձեւերը եւ պայմանները: Դրա գործողությունը տարածվում է պետական եւ տեղական ինքնակառավարման մարմինների, պետական հիմնարկների, բյուջեից ֆինանսավորվող կազմակերպությունների, ինչպես նաեւ՝ հանրային նշանակության կազմակերպությունների եւ դրանց պաշտոնատար անձանց վրա։ Օրենքի 7-րդ հոդվածի 3-րդ մասը սահմանում է 13 անուն տեղեկություն, որոնք տեղեկություն տնօրինողը պարտավոր է առնվազն տարեկան մեկ անգամ հրապարակել, իսկ դրանցում կատարված փոփոխությունները, ըստ նույն հոդվածի 4-րդ մասի, պետք է հրապարակի 10-օրյա ժամկետում: Այդ 13 անուն տեղեկություններն են՝ 

«1) հանրության համար իրականացվող (իրականացման ենթակա) աշխատանքները եւ ծառայությունները, 

2) բյուջեն, 

3) գրավոր հարցումների ձեւերը եւ դրանք լրացնելու վերաբերյալ խորհրդատվական ցուցումները, 

4) հաստիքացուցակները, ինչպես նաեւ՝ պաշտոնատար անձանց անունները, ազգանունները, կրթությունը, մասնագիտությունը, պաշտոնը, աշխատանքի վայրի հեռախոսահամարները, էլեկտրոնային փոստի հասցեները, 

5) աշխատանքի ընդունման կարգը եւ թափուր աշխատատեղերը, 

6) շրջակա միջավայրի վրա ներգործությունը, 

7) հասարակական միջոցառումների ծրագրերը, 

8) քաղաքացիների ընդունելության կարգը, օրը, ժամը եւ վայրը, 

9) աշխատանքների եւ ծառայությունների բնագավառում գնագոյացման կարգը, գները (սակագները), 

10) տնօրինվող տեղեկությունների ցանկը եւ դրանց տնօրինման կարգը, 

11) ստացված հարցումների վերաբերյալ վիճակագրական եւ ամփոփ տվյալները, այդ թվում՝ մերժման հիմքերը, 

12) սույն մասում սահմանված տեղեկությունների մշակման կամ ստացման աղբյուրները, 

13) սույն մասում սահմանված տեղեկությունները պարզաբանելու իրավասություն ունեցող անձի տվյալները»: 

Օրենքի այս հոդվածը սահմանում է, որ վերոհիշյալ տեղեկությունները հրապարակվում են հանրության համար մատչելի ձեւով, տեղեկություն տնօրինողի ինտերնետային էջի առկայության դեպքում՝ նաեւ դրանով (ընդգծումը՝ ԽԱՊԿ-ի)։ 

Ավելացնենք, որ ըստ նույն հոդվածի 2-րդ մասի՝ «Տեղեկատվություն տնօրինողն անհապաղ հրապարակում կամ այլ մատչելի ձեւով հանրությանը տեղեկացնում է իր տնօրինության տակ գտնվող այն տեղեկությունը, որի հրապարակումը կարող է կանխել պետական եւ հասարակական անվտանգությանը, հասարակական կարգին, հանրության առողջությանն ու բարքերին, այլոց իրավունքներին եւ ազատություններին, շրջակա միջավայրին, անձանց սեփականությանն սպառնացող վտանգը»: 

Այս հետազոտության համատեքստում հետաքրքրական է նաեւ օրենքի 12-րդ հոդվածը, որտեղ ասվում է. «Տեղեկատվության ազատության ապահովման ոլորտում տեղեկատվություն տնօրինողը պարտավոր է օրենքով սահմանված կարգով՝
1) ապահովել տեղեկությունների մատչելիությունը եւ հրապարակայնությունը.

2) իրականացնել իր տնօրինության տակ գտնվող տեղեկությունների գրանցումը, դասակարգումը եւ պահպանումը. 

3) տեղեկություններ փնտրող անձին տրամադրել հավաստի եւ իր տնօրինության տակ գտնվող ամբողջական տեղեկություն.

4) սահմանել իր կողմից բանավոր եւ (կամ) գրավոր տեղեկությունների տրամադրման կարգը.

5) նշանակել տեղեկատվության ազատության ապահովման համար պատասխանատու պաշտոնատար անձին»: 

Ավելացնենք նաեւ, որ ՀՀ կառավարությունը շրջանառության մեջ է դրել «Ինտերնետ ցանցում պետական մարմինների պաշտոնական կայքերին ներկայացվող պահանջները հաստատելու մասին» որոշման նախագիծը, եւ ընդունելուց հետո այդ փաստաթուղթը հաշվի կառնվի մեր հետագա մոնիտորինգների ընթացքում։ 
Մեթոդաբանությունը 

Սույն հետազոտության մեթոդաբանությունը մշակել է Սանկտ Պետերբուրգում (ՌԴ) գործող Տեղեկատվության ազատության զարգացման ինստիտուտը (Институт развития свободы информации): Այն արդեն մի քանի տարի իրականացնում է Ռուսաստանի Դաշնության պետական կառավարման մարմինների կայքերի մոնիտորինգ եւ արդյունքները ներկայացնում հանրությանը: Այդ մեթոդաբանությունը (ներառյալ՝ գնահատման չափորոշիչներն ու վարկանիշերի ձեւավորման կարգը) հիշյալ ինստիտուտը սիրահոժար տրամադրել է Խոսքի ազատության պաշտպանության կոմիտեին՝ Հայաստանում այն կիրառելու համար: Նկատի ունենալով Ռուսաստանի եւ Հայաստանի պետական կառավարման համակարգերի, ինչպես նաեւ՝ օրենսդրական տարբերությունները՝ մեթոդաբանությունը եւ հատկապես գնահատման չափորոշիչները տեղայնացվել են: 

Ստորեւ ներկայացնում ենք մեթոդաբանությունը, որով իրականացվել է այս հետազոտությունը:

Դիտարկման առարկան եւ օբյեկտը
Հետազոտության առարկան պետական մարմինների պաշտոնական կայքերի բովանդակության համապատասխանությունն է՝ 

ա) պետական մարմինների գործունեության մասին տեղեկությունների մատչելիությունը կարգավորող օրենսդրությանն ու այլ նորմատիվ իրավական ակտերին,

բ) կայքերին ներկայացվող համընդհանուր տեխնիկական պահանջներին,

գ) ֆիզիկական եւ իրավաբանական անձանց՝ տեղեկությունների ստացման ակնհայտ պահանջմունքներին:

Հետազոտության օբյեկտը պետական իշխանության մարմինների պաշտոնական կայքերն են: Հետազոտվել է 52 կայք՝ երեք խմբով: Առաջին խումբը կազմել են ՀՀ նախարարությունների եւ կառավարությանն առընթեր պետական մարմինների կայքերը՝ թվով 35, երկրորդ խումբը՝ «Տարածքային կառավարման համակարգ» միասնական ցանցում ընդգրկված`10 մարզերի պաշտոնական կայքերը: Երրորդ խմբում են՝ ՀՀ նախագահի, ՀՀ Ազգային ժողովի, ՀՀ կառավարության, ՀՀ սահմանադրական դատարանի, ՀՀ դատախազության, Երեւանի քաղաքապետարանի եւ ՀՀ մարդու իրավունքների պաշտպանի պաշտոնական կայքերը: Տվյալների համեմատությունները կատարվել են՝ ըստ խմբերի: Առաջին երկու խմբերի ցուցանիշներով կազմվել են վարկանիշային աղյուսակներ: Իսկ երրորդ խմբի տվյալներով այդպիսին չի կազմվել, քանի որ այդ մարմինների գործառույթները, հետեւաբար, նաեւ՝ վերլուծությամբ ստացված արդյունքները, համեմատելի չեն: 

Հետազոտության պարբերականությունը.  մոնիտորինգն իրականացվել է երկու փուլով. առաջինը՝ 2012 թ. փետրվարից ապրիլ, երկրորդը՝ օգոստոսից նոյեմբեր:
Հետազոտության մեթոդաբանությունը կայքերի բովանդակության փորձագիտական վերլուծությունն է՝ որոշակի ժամանակահատվածում օնլայն ռեժիմով իրականացվող: Սրա էությունը փորձագետների խմբի կողմից պետական իշխանության մարմինների պաշտոնական կայքերի բովանդակության վերլուծությունն է՝ պարզելու հետազոտության համար ընտրված՝ թափանցիկության մակարդակի քանակական եւ որակական բնութագրիչների առկայությունը: Այս մեթոդն արդյունավետ է նրանով, որ թույլ է տալիս գնահատել ՊՄ-ների կայքերում առկա համապատասխան տեղեկությունների մատչելիությունը (լայն իմաստով)՝ սովորական այցելուների համար: 

Պետական մարմինների պաշտոնական կայքերի բովանդակության հետազոտությունը եւ վերլուծությունը կատարվել են հետեւյալ չափորոշիչներով (պարամետրերով).

1. ընդհանուր տեղեկություններ պետական մարմնի (ՊՄ) մասին,

2. ՊՄ-ի կառուցվածքը,

3. տեղեկություններ ՊՄ-ի տեղեկատվական ռեսուրսների մասին,

4. տեղեկություններ ՊՄ-ի գործունեության մասին՝ իր հիմնական իրավասությունների ոլորտում,

5. օրենսդրությունը եւ ՊՄ-ի իրավաստեղծ գործունեությունը,

6. ֆիզիկական եւ իրավաբանական անձանց իրավունքների, ազատությունների եւ օրինական շահերի պաշտպանության ուղղությամբ ՊՄ-ի գործունեության կարգը,

7. ՊՄ-ում մրցույթների, աճուրդների եւ գնանշումների անցկացման, ինչպես նաեւ՝ կնքված պետական պայմանագրերի (կոնտրակտների) մասին տեղեկատվությունը,

8. ՊՄ-ի կադրային ապահովումը,

9. բյուջեն, ֆինանսները,

10. տեղեկատվության ընկալման հարմարության չափորոշիչներ:

Համապատասխան աշխատանքային  աղյուսակում, որը լրացնում են փորձագետները, այս չափորոշիչները բաժանված են ենթաչափորոշիչների, իսկ վերջիններս էլ՝ բուն գնահատման չափորոշիչների (այսինքն՝ այն տեղեկատվության, ըստ որի՝ կատարվում է գնահատումը): Առաջին՝ «Ընդհանուր տեղեկություններ պետական մարմնի մասին» չափորոշիչի օրինակով ցույց տանք այդ բաժանումը.

	1.6.1. ՊՄ-ի իրավասությունների, խնդիրների եւ գործառույթների նկարագրությունը


Այսպիսով՝ պետական մարմինների կայքերի դիտարկման համար առանձնացվել է 177 չափորոշիչ, որոնցից 150-ը բովանդակային են, իսկ 27-ը՝ տեխնիկական: Վերջիններս տեղավորված են «Տեղեկատվության ընկալման հարմարավետություն» բաժնում, ինչպես նաեւ՝ լրացուցիչ նշանակալի չափորոշիչների մեջ (օրինակ՝ ՊՄ-ի պաշտոնական կայքի գրանցումը ինտերնետի հիմնական որոնման համակարգերում (Yandex, Google), ՊՄ-ի գործունեության թեմաներով նորությունների ժապավենի առկայությունը, պետական տուրքի եւ այլ անհրաժեշտ վճարումների անդորրագրի ինտերակտիվ ձեւաթղթի առկայությունը (անմիջականորեն կայքից այն լրացնելու եւ տպելու հնարավորություն): 

Ամենավերջին չափորոշիչը՝ պետական մարմինների կայքերում ֆիզիկական կամ իրավաբանական անձանց, ապրանքների, աշխատանքների եւ ծառայությունների գովազդի (այդ թվում՝ թաքնված) առկայությունն է: Սա միակ չափորոշիչն է, որի առկայությունը բացասական է գնահատվում:

Գնահատման կարգը, սանդղակը եւ գործակիցների հաշվարկը
Կայքերի պարունակած տեղեկությունների գնահատման չափանիշներն են՝
· առկայություն/բացակայություն,

· ամբողջականություն,  

· հրատապություն (օպերատիվություն),

· մատչելիություն:
Առաջին՝ «առկայություն/բացակայություն» չափանիշը քանակական է: 

Ելնելով յուրաքանչյուր մարմնի կանոնադրությամբ եւ այլ նորմատիվ ակտերով սահմանված նրա իրավասություններից, գործառույթներից եւ խնդիրներից՝ գնահատման որոշ չափորոշիչներ (տեղեկությունների տեսակներ) կարող են եւ պարտադիր կամ անհրաժեշտ չլինել՝ հրապարակելու այս կամ այն պետական մարմնի կայքում: Հետազոտության ընթացքում վերլուծվել են ՊՄ-ների կանոնադրությունները եւ մյուս նորմատիվ ակտերը՝ առանձնացնելու նպատակով այն չափորոշիչները, որոնց համապատասխանող տեղեկություններն այս կամ այն պետական մարմինը պարտավոր չէ հրապարակել: Այդ ցուցանիշն անվանել ենք «անհրաժեշտության գործակից»: Եթե այդ գործակիցը 0 է, ապա փորձագետը չի դիտարկում այդ տիպի տեղեկության առկայությունը եւ, հետեւաբար, չի գնահատում մյուս՝ որակական բնութագրիչներով (չափանիշներով): Տեխնոլոգիական չափորոշիչների գնահատման համար կիրառվում է միայն առկայության/բացակայության քանակական չափանիշը: 

Տեղեկությունների քանակական ցուցանիշը՝ Ккол
- ը, բացառապես ցույց է տալիս ՊՄ-ի պաշտոնական կայքում տվյալ տեղեկության առկայության փաստը: Այն հաշվարկվում է 
Ккол = Кэ x Кн բանաձեւով, որտեղ Кэ-ն տվյալ տեղեկատվության անհրաժեշտության գործակիցն է, իսկ Кн-ն՝ առկայության:

Ամբողջականությունը,  հրատապությունը (օպերատիվությունը), մատչելիությունը տեղեկությունների գնահատման որակական չափանիշներն են, որոնցից յուրաքանչյուրի համար նույնպես հաշվարկվում է գործակից:

Ամբողջականություն չափանիշով նկատի է առնվում պաշտոնական կայքում այս կամ այն չափորոշիչին համապատասխանող այնպիսի քանակի եւ բովանդակության տեղեկության առկայություն, որը կայքի այցելուի համար հնարավորություն է ստեղծում՝ տվյալ երեւույթի, անձի, գործողության եւ այլնի մասին սպառիչ պատկերացում ձեւավորելու: Ամբողջականությունը նշվում է Кп գործակցով, որը կարող է ունենալ երեք աստիճան. 

· ամբողջականության բարձր աստիճան (70-100%)՝ Кп = 1 (աշխատանքային աղյուսակում փորձագետներն այն նշում են 3 թվով),
· ամբողջականության միջին աստիճան (30-70%)՝ Кп = 0,5 (աշխատանքային աղյուսակում փորձագետներն այն նշում են 2 թվով),
· ամբողջականության ցածր աստիճան (5-30%)` Кп = 0,2 (աշխատանքային աղյուսակում փորձագետներն այն նշում են 1 թվով):
Հրատապություն (օպերատիվություն) չափանիշով նկատի է առնվում պաշտոնական կայքերում տեղեկությունը թարմացնելու հաճախականության աստիճանը եւ իրադարձությունը կատարվելուց հետո՝ այդ մասին իրազեկելու ժամանակահատվածը: Հրատապությունը նշվում է Ка գործակցով, որը կարող է ունենալ երեք աստիճան. 
· հրատապության բարձր աստիճան (պաշտոնական ելույթների տեքստերը, պաշտոնական այցերի, հանդիպումների մասին տեղեկությունները ոչ ուշ, քան 7 օրվա են, իսկ գործունեության պլանները, ծրագրերը, դրանց ցուցանիշները, հաշվետվությունները եւ այլն՝ տվյալ տարվա վերաբերյալ)՝ 
      Ка = 1 (աշխատանքային աղյուսակում փորձագետներն այն նշում են 3 թվով),
· հրատապության միջին աստիճան (պաշտոնական ելույթների տեքստերը, պաշտոնական այցերի, հանդիպումների մասին տեղեկություններն ավելի քան 7 օրվա են, սակայն չեն գերազանցում 14 օրը, իսկ գործունեության պլանները, ծրագրերը, դրանց ցուցանիշները, հաշվետվությունները եւ այլն նախորդ տարվա վերաբերյալ են)՝  Ка = 0,85 (աշխատանքային աղյուսակում փորձագետներն այն նշում են 2 թվով),
· հրատապության ցածր աստիճան (պաշտոնական ելույթների տեքստերը, պաշտոնական այցերի, հանդիպումների մասին տեղեկություններն ավելի քան 14 օրվա են, իսկ գործունեության պլանները, ծրագրերը, դրանց ցուցանիշները, հաշվետվությունները եւ այլն երկու եւ ավելի տարվա վաղեմության են)՝  Ка = 0,7 (աշխատանքային աղյուսակում փորձագետներն այն նշում են 1 թվով):
Մատչելիություն չափանիշով նկատի է առնվում պաշտոնական կայքում տեղեկությունը գտնելու պարզությունն ու հարմարավետությունը, ինչպես նաեւ՝ տարբեր ձեւաչափերով (տպագիր տեքստ, ներբեռնելու հնարավորություն) այն ստանալու հնարավորությունը: Մատչելիությունը նշվում է Кд գործակցով, որը կարող է ունենալ երեք աստիճան.
· մատչելիության բարձր աստիճան ( կայքում տեղեկությունը տեղադրված է օգտագործողին հարմար տեղում՝ տրամաբանական բաժնում կամ խորագրի ներքո, այն հեշտ է գտնել, դրան հասնելու համար անհրաժեշտ է մկնիկի կոճակի 3-ից ոչ ավելի սեղմում)՝ Кд = 1 (աշխատանքային աղյուսակում փորձագետներն այն նշում են 3 թվով),
· մատչելիության միջին աստիճան (որոնումը դժվար է, կայքում տեղեկությունը տեղադրված է տրամաբանական բաժնում, սակայն բաժնի վատ կառուցվածքի պատճառով՝ այն կորչում է ընդհանուր հոսքի մեջ, անհրաժեշտ տեղեկությանը հասնելու համար պահանջվում է մկնիկի կոճակի 3-ից ավելի սեղմում)՝ Кд = 0,95 (աշխատանքային աղյուսակում փորձագետներն այն նշում են 2 թվով),
· մատչելիության ցածր աստիճան (որոնումը խիստ դժվար է, կայքում տեղեկությունը տեղադրված է ոչ տրամաբանական բաժնում կամ խորագրի ներքո, կամ տեղեկությունը կարելի է ստանալ այլ փաստաթղթի տեքստում միայն, կամ՝ օգտագործելով փնտրումը եւ կայքի քարտեզը)`  Кд = 0,9 (աշխատանքային աղյուսակում փորձագետներն այն նշում են 1 թվով):
Որակական չափանիշների գործակիցը՝ Ккач-ը, իր մեջ ներառում է բոլոր որակական բնութագրիչները եւ հաշվարկվում է Ккач = Кп  x (Ка + Кд -1) բանաձեւով:
Սույն հետազոտության համար մշակված մեթոդաբանությամբ, տեղեկատվական թափանցիկություն ասելով, նկատի է առնվում պետական մարմինների պաշտոնական կայքերում այդ մարմինների գործունեության մասին ամբողջական, հրատապ եւ մատչելի տեղեկությունների առկայության աստիճանը: Երբ հաշվարկված են քանակական (Ккол) եւ որակական գործակիցները (Ккач), հաջորդ քայլն արդեն տեղեկատվական թափանցիկության հաշվարկն է: Սակայն մինչ այդ՝ մեթոդաբանությունը մշակողները հաշվի են առել նաեւ տեղեկությունների (չափորոշիչների) սոցիալական նշանակալիության գործակիցը՝ Ксз. յուրաքանչյուր չափորոշիչ, նայած իր սոցիալական նշանակալիությանը, ստանում է 1-ից մինչեւ 3 գործակից:

Տեղեկատվության վերջնական կշռի գործակիցը՝ Квес, հաշվարկվում է հետեւյալ բանաձեւով՝ Квес = Ксз x Ккол x Ккач: Սա, ըստ էության, ամբողջացնում է տվյալ չափորոշիչի բոլոր բնութագրիչները: Յուրաքանչյուր ՊՄ-ի պաշտոնական կայքի թափանցիկության աստիճանի գործակիցը (Коткр) հաշվարկվում է հետեւյալ բանաձեւով. 
      Σ Квес
                                 Коткр =      ----------------

                                                    Σ (Ксз x Кэ)
Ստացված գործակիցը պաշտոնական կայքի թափանցիկությունը բնութագրող հիմնական ցուցանիշն է, եւ որքան բարձր է այն, այնքան ավելի թափանցիկ է տվյալ ՊՄ-ի կայքը: Ըստ դրա էլ՝ (նվազման կարգով) ձեւավորվում են պետական մարմինների պաշտոնական կայքերի թափանցիկության վարկանիշերը:
Մոնիտորինգի արդյունքները

Անցած տարի կատարված աշխատանքի համեմատությամբ՝ սույն հետազոտության առանձնահատկությունը դիտարկված պետական մարմինների կայքերի շրջանակի ընդլայնումն է։ Այսպես՝ եթե 2011 թվականին վերլուծվել է 38 ՊՄ կայք, ապա այժմ դրանց քանակը հասել է 52-ի։ Ավելացած 14 կայքից 12-ը կառավարական տարբեր գերատեսչություններինն են (դրանք դասակարգված են հետազոտված կայքերի առաջին խմբում), իսկ երկուսը՝ Երեւանի քաղաքապետարանինը եւ ՀՀ մարդու իրավունքների պաշտպանինը (երրորդ խումբ)։ 
Ինչպես արդեն նշվել է՝ հետազոտությունը կատարվել է երկու փուլով, այսինքն՝ յուրաքանչյուր կայք վերլուծվել եւ գնահատվել է երկու անգամ։ Դիտարկման ժամանակահատվածներն են՝ 2012 թվականի փետրվարից ապրիլը (առաջին փուլ) եւ օգոստոսից նոյեմբերը (երկրորդ փուլ): Համապատասխանաբար՝ հետազոտության արդյունքները ներկայացնում ենք ըստ այդ փուլերի՝ համադրելու համար ստացված տվյալները եւ հետամուտ լինելու, թե մոնիտորինգն իրականացրած խումբն ինչ փոփոխություններ է գրանցել: 
ՀՀ նախարարությունների, գերատեսչությունների եւ կառավարությանն առընթեր մարմինների կայքերի վարկանիշերը

                                                          Առաջին փուլ
Մոնիտորինգի առաջին փուլի արդյունքներն այս եւ մյուս բաժիններում համառոտ ենք ներկայացնում (առավել մանրամասն դրանց կարելի է ծանոթանալ ԽԱՊԿ-ի «Khosq.am» կայքում՝ «Մոնիտորինգ» բաժնում), քանի որ պետական մարմիններից շատերի կայքերը հետագայում էականորեն փոփոխվեցին, ինչն էլ արտացոլվեց հետազոտության երկրորդ փուլի արդյունքներում։
Ինչպես երեւում է թիվ 1 աղյուսակից՝ ՀՀ նախարարությունների, կառավարությանն առընթեր եւ այլ պետական մարմինների պաշտոնական կայքերից միայն մեկն է գերազանցել տեղեկատվական թափանցիկության 50 տոկոսի շեմը: Դա նախորդ հետազոտություններից հետո պարբերաբար իր ցուցանիշները բարելավող՝ ՀՀ տարածքային կառավարման նախարարության պաշտոնական կայքն է: 2011 թվականի հետազոտության առաջին փուլում այս նախարարության տեղեկատվական թափանցիկության աստիճանը 37.14 տոկոս էր, իսկ երկրորդ փուլում, կայքի նկատելի բարեփոխման արդյունքում, այդ ցուցանիշը հասել էր 52.07 տոկոսի, ինչն ապահովել էր առաջատարի դիրքը։ Մոնիտորինգի 2012 թ. առաջին փուլի արդյունքներով  ՀՀ տարածքային կառավարման նախարարության կայքը կրկին առաջատարն էր, բայց այս անգամ՝ 57.20 տոկոս ցուցանիշով: Այս կայքում առկա են այն բոլոր հիմնական տեղեկությունները, որոնք, ըստ օրենքի պահանջների, պետք է հրապարակված լինեն: Սակայն պետական կայքերի նկատմամբ պահանջները՝ մոնիտորինգի չափորոշիչներով, առավել խիստ են։ Մասնավորապես՝ նախարարության թափանցիկության վարկանիշը կարող էր ավելի բարձր լինել, եթե հետազոտության այդ փուլում ամբողջական լինեին ենթագերատեսչական կազմակերպությունների մասին տեղեկությունները, ինչպես նաեւ՝ «Տեղեկություններ ՊՄ-ի ղեկավարների ընթացիկ գործունեության մասին» բաժնի՝ ղեկավարի տեղակալների գործունեությանը վերաբերող հրապարակումները:

Առաջատարին հաջորդում էին չորս պետական կառույցների կայքերը, որոնց տեղեկատվական թափանցիկության ցուցանիշը գերազանցում էր 45 տոկոսը։
Այսպես՝ երկրորդ տեղում ՀՀ տրանսպորտի եւ կապի նախարարության կայքն էր՝ 48.36 տոկոս ցուցանիշով. այն անցած տարվա մոնիտորինգի առաջին փուլի արդյունքներով առաջատարն էր, բայց հետագայում դիրքերը զիջեց։ Կայքի այցելուն կարող է ծանոթանալ այս նախարարության մասին ընդհանուր տեղեկություններին, կառուցվածքին, ստորաբաժանումների եւ ենթագերատեսչական կազմակերպությունների իրավասություններին ու գործառույթներին, նախարարության ընթացիկ գործունեությանը, նրան վերաբերող օրենքներին եւ այլ նորմատիվ իրավական ակտերին, ինչպես նաեւ՝ նրա կողմից իրականացվող թույլատրական եւ իշխանական գործողությունների կարգին եւ այլն: Սակայն այս նախարարության թափանցիկության աստիճանը կարող էր ավելի բարձր լինել, եթե կայքում տեղադրված լինեին այնպիսի կարեւոր տեղեկություններ, ինչպիսիք են՝ ենթագերատեսչական կազմակերպություններ ստեղծելու եւ/կամ նրանց կանոնադրությունները հաստատելու մասին նորմատիվ իրավական ակտերի տեքստերը, նախարարությունում պատրաստված օրենքների նախագծերի հիմնավորումները կամ մեկնաբանությունները, ֆիզիկական եւ իրավաբանական անձանց դիմումների տեսությունը/վերլուծությունը, թափուր պաշտոնները զբաղեցնելու համար անցկացված մրցույթների արդյունքները բողոքարկելու կարգը եւ այլն:

Երրորդ տեղում է ՀՀ տնտեսական մրցակցության պաշտպանության պետական հանձնաժողովի կայքը՝ 48.21 տոկոս ցուցանիշով: Այս կայքը դիտարկման ցանկում ներառվել է այս տարի եւ միանգամից հայտնվել առաջատար եռյակում, ինչը վկայում է, որ այն հագեցած է հանրային նշանակություն ունեցող տեղեկություններով: Մասնավորապես` այցելուն այստեղ կարող է գտնել ընդհանուր տեղեկություններ՝ պետական մարմնի (բացառությամբ ղեկավարի տեղակալների իրավասություններից), նրա կառուցվածքի, ընթացիկ գործունեության, ինչպես նաեւ՝ ՊՄ-ի եւ նրա պաշտոնատար անձանց որոշումները կամ գործողությունները (անգործությունը) վիճարկելու մասին եւ այլն: Սակայն կայքն ավելի կշահեր, եթե  օրենսդրությանը եւ ՊՄ-ի իրավաստեղծ գործունեությանը վերաբերող տվյալներն ավելի ամբողջական լինեին։ Մոնիտորինգի ընթացքում առկա չէին հանձնաժողովի գործունեությունը կարգավորող բազմաթիվ նորմատիվ իրավական ակտերի տեքստերը: Թերի էին նաեւ տեղեկությունները` ՊՄ-ի տեղեկատվական ռեսուրսների, ինչպես նաեւ՝ ֆիզիկական եւ իրավաբանական անձանց իրավունքների, ազատությունների եւ օրինական շահերի պաշտպանության ուղղությամբ ՊՄ-ի գործունեության վերաբերյալ: 

Առաջին եռյակից մի փոքր հետ մնալով՝ հաջորդում են ՀՀ կրթության եւ գիտության նախարարության (46.47 տոկոս) եւ ՀՀ կենտրոնական բանկի (45.12 տոկոս) կայքերը: Սրանցից առաջինի հիմնական արժանիքներից է այն, որ «Տեղեկություններ իր հիմնական իրավասությունների ոլորտում ՊՄ-ի գործունեության մասին» եւ «Օրենսդրությունը եւ ՊՄ-ի իրավաստեղծ գործունեությունը» չափորոշիչներով առկա է ամբողջական տեղեկատվություն: Իսկ թերություններից հարկ է նշել հետեւյալը. չկան տեղեկություններ մրցույթների, աճուրդների եւ գնանշումների անցկացման, կնքված պետական պայմանագրերի (կոնտրակտների), ինչպես նաեւ՝ կադրային քաղաքականության մասին։ Թերի են նաեւ ՊՄ-ի բյուջեին եւ նրա կատարմանը վերաբերող տեղեկությունները եւ այլն:  Ինչ վերաբերում է Հայաստանի կենտրոնական բանկին, ապա նրա կայքը բավարար չափով տեղեկություններ է պարունակում այս ՊՄ-ի ղեկավարության, կառուցվածքի, ընթացիկ գործունեության (բացառությամբ ղեկավարի տեղակալի ելույթների եւ այլ գործունեության) մասին: Սակայն այստեղ առկա չեն տեղեկատվական ռեսուրսների, ԿԲ-ի եւ նրա պաշտոնատար անձանց որոշումները կամ գործողությունները (անգործությունը) վիճարկելու, բյուջեի եւ նրա կատարման մասին տեղեկությունները, ինչպես նաեւ՝ ԿԲ-ի գործունեությանը վերաբերող որոշ նորմատիվ իրավական ակտերի տեքստերը:
Մոնիտորինգի առաջին փուլի արդյունքներով կազմված տեղեկատվական թափանցիկության վարկանիշային աղյուսակում առաջատար հնգյակին հաջորդում է երկրորդ պայմանական խումբը, որում ընդգրկված են այն նախարարություններն ու գերատեսչությունները, որոնց ցուցանիշը 45 տոկոսից ցածր է, բայց բարձր է 35 տոկոսից։ Այդպիսիք 15-ն են եւ զբաղեցնում են 6-ից 20-րդ տեղերը: Այս խմբի առավելագույն ցուցանիշ (44.07 տոկոս) ունեցողը 6-րդ տեղը զբաղեցնող ՀՀ աշխատանքի եւ սոցիալական հարցերի նախարարության կայքն է, իսկ ամենացածրը (35.53 տոկոս)՝ ՀՀ բնապահպանության նախարարությանը։  
Նկատելի է, որ այս խմբում գտնվող մի շարք նախարարություններ եւ գերատեսչություններ, մասնավորապես՝  ՀՀ արդարադատության,  ՀՀ պաշտպանության, ՀՀ սփյուռքի նախարարությունները, ինչպես նաեւ՝ ՀՀ պետական գույքի կառավարման վարչությունը, էականորեն բարելավել են իրենց ցուցանիշները՝ 2011 թ. արդյունքների համեմատությամբ։

Երրորդ խումբը՝ 21-ից մինչեւ 32 տեղերը զբաղեցրածները, ունեն 35-ից 25 տոկոս վարկանիշ: Ամենաբարձրն այս խմբում 21-րդ տեղը զբաղեցրած ՀՀ քաղաքացիական ավիացիայի գլխավոր վարչության ցուցանիշն է՝ 34.13 տոկոս, իսկ ամենացածրը՝ ՀՀ մշակույթի նախարարությանը՝ 25.85, սակայն պետք է նշել, որ վերջինը անցած տարվա դիտարկման արդյունքների համեմատությամբ 8 տոկոսով բարելավել էր իր ցուցանիշը։ Ընդհանուր առմամբ, այս խմբի կայքերի համար բնութագրական էր այն, որ սրանք չէին պարունակում կամ թերի էին ներկայացնում հետազոտության չափորոշիչների մեծամասնությամբ պահանջվող տեղեկությունները։  
Եվ վերջապես՝ հետնապահների եռյակի մասին. այս կայքերի տեղեկատվական թափանցիկության աստիճանը 25 տոկոսից ցածր է: Դրանցից մեկի՝ Շուկայի եւ սպառողների շահերի պաշտպանության պետական տեսչության կայքը, ինչպես արդեն նշել ենք թիվ 1 աղյուսակի ծանոթագրությունում, դեռեւս դիտարկման առաջին փուլի ընթացքում դադարեց գործել: Արտակարգ իրավիճակների նախարարության կայքը, ինչպես եւ անցած տարի էր, վարկանիշային աղյուսակում զբաղեցնում է նախավերջին տեղը: Իսկ թափանցիկության ամենացածր գործակիցն ունի Հեռուստատեսության եւ ռադիոյի ազգային հանձնաժողովի կայքը: Այստեղ, փաստորեն, բացի ընդհանուրից եւ հեռարձակման ոլորտին վերաբերող օրենսդրությունից, չկա ոչ մի հիմնական, նշանակալի տեղեկություն, որով կարելի է պատկերացում կազմել այս կառույցի գործունեության մասին: 

Երկրորդ փուլ

Երկուսուկես ամիս տեւած դադարից եւ ՊՄ-ների ներկայացուցիչներին տրամադրված խորհրդատվությունից հետո՝ հետազոտության երկրորդ փուլի հիմնական արդյունքն այն է, որ մոնիտորինգն իրականացնող խումբն արձանագրեց նախարարությունների, գերատեսչությունների եւ ՀՀ կառավարությանն առընթեր մարմինների կայքերի մեծամասնության տեղեկատվական թափանցիկության մակարդակի բարձրացում՝ առաջին փուլի համեմատությամբ։ Այսպես՝ 34 կայքից 25-ի ցուցանիշը բարելավվել է, հինգինը մնացել է գրեթե նույն մակարդակին, իսկ չորսինը՝ նկատելիորեն  վատթարացել։
Ցուցանիշը բարելավածների թվում առաջընթացն առավել զգալի է ՀՀ միգրացիոն պետական ծառայության, ՀՀ արդարադատության նախարարության, ՀՀ տարածքային կառավարման նախարարության,  ՀՀ ոստիկանության եւ այլ կայքերում։ Գրեթե նույն մակարդակին են գյուղատնտեսության, պաշտպանության, բնապահպանության, սպորտի եւ երիտասարդության հարցերի նախարարությունների, ինչպես նաեւ՝  Հեռուստատեսության եւ ռադիոյի ազգային հանձնաժողովի կայքերի ցուցանիշները։ Ֆինանսների, քաղաքաշինության, սփյուռքի նախարարությունների, ինչպես նաեւ՝  Պետական գույքի կառավարման վարչության կայքերի ցուցանիշները նվազել են։  
Այս փոփոխությունները տեսանելի դարձնելու համար՝ հետազոտության երկրորդ փուլի արդյունքների վարկանիշային աղյուսակը ներկայացնում ենք առաջին փուլի ցուցանիշների հետ մեկտեղ:  
Թիվ 6 աղյուսակ

	
	Պետական մարմինը
	Կայքի հասցեն
	Տեղեկատվական թափանցիկության աստիճանը % 

  (2-րդ փուլ)
	Տեղեկատվական թափանցիկության աստիճանը %

   (1-ին փուլ)

	1
	ՀՀ տարածքային կառավարման նախարարություն
	www.mta.gov.am
	68.33
	57.20

	2
	ՀՀ արդարադատության նախարարություն 
	www.moj.am

	63.38
	41.68

	 3
	ՀՀ միգրացիոն պետական ծառայություն
	www.smsmta.am

	54.54
	30.89

	4
	ՀՀ տնտեսական մրցակցության պաշտպանության պետական հանձնաժողով
	www.competition.am
	51.81
	48.21

	5 

	ՀՀ տրանսպորտի եւ կապի նախարարություն 
	www.mtc.am
	50.96
	48.36

	6
	ՀՀ կենտրոնական բանկ 
	www.cba.am
	50.26
	45.12

	7
	ՀՀ կրթության եւ գիտության նախարարություն
	www.edu.am
	49.68
	46.47

	 8
	ՀՀ հանրային ծառայությունները կարգավորող հանձնաժողով 
	www.psrc.am
	49.29
	43.02

	9
	ՀՀ անշարժ գույքի կադաստրի պետական կոմիտե
	www.cadastre.am
	47.50
	41.61

	10
	ՀՀ աշխատանքի եւ սոցիալական հարցերի նախարարություն 
	www.mss.am
	46.73
	44.07

	11
	ՀՀ կենտրոնական ընտրական հանձնաժողով
	www.elections.am


	46.04
	36.97

	 12
	ՀՀ էկոնոմիկայի նախարարություն 
	www.mineconomy.am
	45.44
	41.99

	13
	ՀՀ ազգային վիճակագրական ծառայություն
	www.armstat.am
	44.25
	39.81

	14
	ՀՀ գյուղատնտեսության նախարարություն 
	www.minagro.am
	43.91
	43.41

	15
	ՀՀ արտաքին գործերի նախարարություն 
	www.mfa.am
	41.99
	33.55

	 16
	ՀՀ պաշտպանության նախարարություն 
	www.mil.am

	41.43
	41.39

	17
	ՀՀ քաղաքացիական ծառայության խորհուրդ 
	www.csc.am
	39.78
	33.58

	18
	ՀՀ ոստիկանություն 
	www.police.am

	39.31
	27.57

	 19
	ՀՀ առողջապահության նախարարություն 
	www.moh.am 
	39.18
	37.44


	20
	ՀՀ էներգետիկայի եւ բնական պաշարների նախարարություն
	www.minenergy.am
	38.74
	32.98

	21
	ՀՀ ֆինանսների նախարարություն 
	www.minfin.am
	37.04
	43.43

	 22
	ՀՀ քաղաքացիական ավիացիայի գլխավոր վարչություն 
	www.aviation.am

	36.05
	34.13

	23
	ՀՀ բնապահպանության նախարարություն 
	www.mnp.am

	35.34
	35.53

	24
	ՀՀ սփյուռքի նախարարություն
	www.mindiaspora.am
	34.05
	37.80

	25
	ՀՀ քաղաքաշինության նախարարություն
	www.mud.am
	33.99
	40

	26
	ՀՀ աշխատանքի պետական տեսչություն
	www.apt.am


	33.87
	28.85

	27
	ՀՀ միջուկային անվտանգության կարգավորման պետական կոմիտե
	www.anra.am
	32.54
	31.75

	28
	ՀՀ ջրային տնտեսության պետական կոմիտե
	www.scws.am
	32.51
	29.63

	29
	ՀՀ մշակույթի նախարարություն
	www.mincult.am
	31.30
	25.85

	30
	ՀՀ պետական գույքի կառավարման վարչություն
	www.spm.am
	30.30
	35.60

	31
	ՀՀ վերահսկիչ պալատ
	www.coc.am
	30.08
	27.29

	32
	ՀՀ սպորտի եւ երիտասարդության հարցերի նախարարություն
	www.msy.am
	29.51
	29.20

	33
	ՀՀ արտակարգ իրավիճակների նախարարություն

	www.mes.am
	29.21
	23.69

	34
	ՀՀ հեռուստատեսության եւ ռադիոյի ազգային հանձնաժողով
	www.tvradio.am


	21.98
	21.05


Ինչպես երեւում է աղյուսակից՝ ՀՀ տարածքային կառավարման նախարարությունը, իր կայքի ցուցանիշը ավելի քան 11 տոկոսով բարելավելով, հաստատուն կերպով մնացել է առաջատարի դիրքում։ Մոնիտորինգն իրականացնող խումբն այս կայքում արձանագրել է նկատելի դրական փոփոխություններ, որոնք ազդել են վերջնական գործակցի վրա։ Պաշտոնական կայքերի՝ ներկայացված մեթոդաբանությամբ կատարված հետազոտության եւ գնահատման 68.33 տոկոս տեղեկատվական թափանցիկության մակարդակը բավականին բարձր ցուցանիշ է։ Միաժամանակ, առաջատարը եւս բացթողումներ ունի, որոնք անհրաժեշտ է լրացնել հետագա աշխատանքների ընթացքում։ Մասնավորապես՝ չկան տվյալներ նախարարության կողմից տարեկան բյուջեի կատարման վերաբերյալ, այսինքն՝ թե ինչպես են ծախսվել նրան հատկացված պետական միջոցները։ Առկա չեն թափուր պաշտոնների ցանկը եւ տեղեկություններ՝ դրանք զբաղեցնելու համար քաղաքացիների դիմումների ներկայացման կարգի մասին, բավարար չեն նախարարության եւ նրա պաշտոնատար անձանց որոշումները կամ գործողությունները (անգործությունը) դատական կարգով վիճարկելու վերաբերյալ տեղեկությունները։ 
Վարկանիշային աղյուսակում երկրորդ տեղը զբաղեցնում է ՀՀ արդարադատության նախարարության կայքը, որի տեղեկատվական թափանցիկության մակարդակը, դիտարկման առաջին փուլի համեմատությամբ, բարձրացել է գրեթե 22 տոկոսով եւ կազմել 63.33 տոկոս։ Սա այս հետազոտության ընթացքում ԽԱՊԿ փորձագետների արձանագրած առավել նշանակալի առաջխաղացումներից մեկն է։ Նշենք, որ այս նախարարությունը ներկայիս երկրորդ տեղին հասել է առաջին փուլի արդյունքներով զբաղեցրած 11-րդ տեղից։ Թեեւ ցուցանիշը բարձր է, սակայն ՀՀ արդարադատության նախարարության կայքում նկատվել են մի շարք էական թերություններ։ Մասնավորապես՝ այստեղ չկան տվյալներ խորհրդատվական, խորհրդակցական եւ կոլեգիալ մարմինների գործունեության վերաբերյալ, տեղադրված չեն նրանց նիստերի արձանագրությունները եւ ընդունած որոշումները, չկան անհրաժեշտ տեղեկություններ համազգային ծրագրերին ՊՄ-ի մասնակցության, ինչպես նաեւ՝ նախարարությունում անցկացված ստուգումների վերաբերյալ, ներկայացված չէ նախարարության եւ նրա պաշտոնատար անձանց որոշումները կամ գործողությունները (անգործությունը) վարչական եւ դատական կարգով վիճարկելու նկարագրությունը։ Այս եւ մի շարք այլ թերությունների լրացումը թույլ կտա առավել կատարելագործել կայքի բովանդակությունը եւ բարձրացնել տեղեկատվական թափանցիկության մակարդակը։
Հետազոտության երկրորդ փուլում ամենամեծ առաջընթացն ունեցավ ՀՀ միգրացիոն պետական ծառայությունը։ Նրա կայքը 54.54 տոկոս ցուցանիշով զբաղեցնում է երրորդ պատվավոր հորիզոնականը՝ տեղափոխվելով 26-րդից, ուր գտնվում էր առաջին փուլում՝ 30.89 տոկոս գործակցով։ Այսպիսով, այս կայքի տեղեկատվական թափանցիկության մակարդակը բարձրացել է ավելի քան 23 տոկոսով։ Արդյունքում փոփոխվել է առաջատար եռյակի կազմը։ ՀՀ տրանսպորտի եւ կապի նախարարությունը (50.96 տոկոս), որն առաջին փուլի արդյունքներով զբաղեցնում էր վարկանիշային աղյուսակի երկրորդ տեղը, իջել է հինգերորդ հորիզոնական, իսկ ՀՀ տնտեսական մրցակցության պաշտպանության պետական հանձնաժողովը (51.81 տոկոս) երրորդից իջել է չորրորդ հորիզոնական։ Ի դեպ, այս երկու պետական մարմինները, ինչպես նաեւ՝ ՀՀ կենտրոնական բանկը (50.26 տոկոս), որը վեցերորդ տեղում է, մոնիտորինգի երկրորդ փուլի տվյալներով նկատելիորեն բարելավել են իրենց ցուցանիշները՝ հաղթահարելով տեղեկատվական թափանցիկության 50 տոկոսի շեմը։
Կայքերի այս խմբին բնորոշ է զգալիորեն մեծ ծավալի հանրային նշանակություն ունեցող տեղեկությունների առկայությունը։ Սակայն նշված պետական կառույցների տեղեկատվական թափանցիկության մակարդակն ավելի բարձր կլիներ, եթե նրանց կայքերում հրապարակված լինեին այնպիսի կարեւոր տեղեկություններ, ինչպիսիք են՝ այդ մարմինների տարեկան բյուջեին, տվյալ ՊՄ-ում անցկացված ստուգումների արդյունքներին, ՊՄ-ի ունեցած տեղեկատվական ռեսուրսներին (այդ թվում՝ սահմանափակ օգտագործման) վերաբերող տվյալները, ինչպես նաեւ՝ տեղեկատվական ծառայությունների նկարագրությունը եւ այլն։ Այս չորս կայքին բնորոշ թերություն է տվյալ պետական կառույցի գործունեությունը կարգավորող նորմատիվ իրավական ակտերի տեքստերի սակավությունը։ Այս կայքերից երեքում (բացառությամբ՝ ՀՀ միգրացիոն պետական ծառայության) չկան Ֆիզիկական եւ իրավաբանական անձանց հետ ՊՄ-ի կնքած քաղաքացիա-իրավական պայմանագրերի ցանկը եւ հիմնական պահանջների նկարագրությունը։ Այս նույն չորսից միայն ՀՀ տնտեսական մրցակցության պաշտպանության պետական հանձնաժողովի կայքում է, որ բավարար չափով ամբողջական են ներկայացված այս ՊՄ-ի եւ նրա պաշտոնատար անձանց որոշումները կամ գործողությունները (անգործությունը) եւ՛ վարչական, եւ՛ դատական կարգով վիճարկելու վերաբերյալ տեղեկությունները։ Մինչդեռ Կենտրոնական բանկի կայքում նման տեղեկություններ չկան։ Սակայն ԿԲ-ի, ինչպես նաեւ՝ ՀՀ տրանսպորտի եւ կապի նախարարության կայքերում որոշ տվյալներ կան թափուր պաշտոնների վերաբերյալ, սակայն ոչ մի տեղեկություն՝ դրանք զբաղեցնելու համար անցկացված մրցույթների արդյունքների մասին։ Իսկ Միգրացիոն ծառայության եւ Տնտեսական մրցակցության հանձնաժողովի կայքերում չկա կադրային ապահովմանը վերաբերող որեւէ տեղեկություն։
Առաջատար վեցնյակին հաջորդում է պետական կառույցների տասը կայքից բաղկացած մի խումբ, որոնց տեղեկատվական թափանցիկության մակարդակը բարձր է 40, ցածր՝ 50 տոկոսից։ Այստեղ ամենաբարձր ցուցանիշն ունի ՀՀ կրթության եւ գիտության նախարարության կայքը՝ 49.68 տոկոս, իսկ աղյուսակում միջին դիրք ունեցող այս խումբը եզրափակում է ՀՀ պաշտպանության նախարարության կայքը՝ 41.43 տոկոս ցուցանիշով։ Հատկանշական է, որ մոնիտորինգի առաջին փուլի համեմատությամբ՝ բոլոր տասը կայքերի արդյունքները բարելավվել են, ընդ որում՝ մի քանիսում առկա է էական առաջընթաց։ Այսպես՝ ՀՀ կենտրոնական ընտրական հանձնաժողովը, իր կայքի տեղեկատվական թափանցիկության մակարդակը բարձրացնելով 9 տոկոսով, առաջին փուլի արդյունքներով զբաղեցրած 18-րդ հորիզոնականից տեղափոխվել է 11-րդ։ Գրեթե 8.5 տոկոսով իր ցուցանիշը բարելավել է ՀՀ արտաքին գործերի նախարարությունը, որը նախկին 23-րդ տեղից բարձրացել-հասել է 15-րդին։ Նկատելի դրական փոփոխություններ կան նաեւ ՀՀ հանրային ծառայությունները կարգավորող հանձնաժողովի, ՀՀ անշարժ գույքի կադաստրի պետական կոմիտեի, ՀՀ ազգային վիճակագրական ծառայության եւ մի շարք այլ գերատեսչությունների կայքերում։ 
Սրա հետ մեկտեղ՝ կայքերի այս խմբում ի հայտ են եկել մի քանի ընդհանուր թերություններ։ Մասնավորպես՝ օգտատերերը կարող են ծանոթանալ ՊՄ-ների ղեկավարների գործունեությանը, ինչպես նաեւ՝ պաշտոնական ելույթների, հայտարարությունների տեքստերին, սակայն նրանց տեղակալներին այս առումով պատշաճ ուշադրություն չի հատկացվում։ Այս տասը կայքում սակավ են ներկայացված տվյալ նախարարության եւ գերատեսչության գործունեությունը կարգավորող օրենսդրությունը եւ այլ նորմատիվ իրավական ակտերը։ Բնորոշ թերություն է նաեւ  ֆիզիկական եւ իրավաբանական անձանց հետ ՊՄ-ի կնքած քաղաքացիա-իրավական պայմանագրերի մասին տեղեկությունների բացակայությունը։ Այս տասնյակից ութ կայքում չկա որեւէ տեղեկություն՝ ՊՄ-ի եւ նրա պաշտոնատար անձանց որոշումները կամ գործողությունները (անգործությունը) վիճարկելու վարչական եւ դատական կարգերի ու վիճարկման արդյունքների մասին։ Բացառություն են կազմում ՀՀ հանրային ծառայությունները կարգավորող հանձնաժողովն ու  ՀՀ կենտրոնական ընտրական հանձնաժողովը, սակայն նրանց կայքերում էլ այս չափորոշիչով պահանջվող տեղեկություններն ամբողջական չեն։ Այս տասնյակից յոթ կայքին ընդհանուր է կարեւոր մի բացթողում. չկան տեղեկություններ տվյալ տարում նախարարության կամ գերատեսչության գործունեության ապահովման համար հատկացված բյուջետային միջոցների ընդհանուր գումարի եւ ՊՄ-ի կողմից բյուջեն կատարելու մասին։ Այս դեպքում բացառություն են կազմում ՀՀ կրթության եւ գիտության նախարարությունը, որը բավականաչափ ամբողջական է ներկայացրել այդ տվյալները, ՀՀ անշարժ գույքի կադաստրի պետական կոմիտեն, որի կայքում եւս կան նման տեղեկություններ՝ թեեւ որոշ բացթողումներով, ինչպես նաեւ՝ ՀՀ հանրային ծառայությունները կարգավորող հանձնաժողովը, որը հրապարակել է հաշվետվություն՝ բյուջեն կատարելու մասին, սակայն չի տեղեկացրել պետբյուջեից տարեկան հատկացումների ընդհանուր գումարի մասին։ Այս խմբի բոլոր կայքերում ի հայտ են եկել թերություններ՝ ՊՄ-ի կադրային ապահովմանը վերաբերող չափորոշիչով, ընդ որում՝ որոշ դեպքերում (օրինակ՝ ՀՀ հանրային ծառայությունները կարգավորող հանձնաժողովի, ՀՀ կենտրոնական ընտրական հանձնաժողովի, ՀՀ ազգային վիճակագրական ծառայության եւ ՀՀ գյուղատնտեսության նախարարության կայքերում) ոչինչ չի տեղեկացվում թափուր պաշտոնների, դրանք զբաղեցնելու կարգի, անցկացված մրցույթների արդյունքների եւ դրանք բողոքարկելու կարգի եւ այլնի վերաբերյալ։ 
Վարկանիշային աղյուսակում 17-ից 31-րդ տեղերը զբաղեցնող կայքերը հատել են տեղեկատվական թափանցիկության 30 տոկոսի սահմանը, սակայն չեն հասել 40 տոկոսի։ Սա նշանակում է, որ այս կայքերը չեն պարունակում այն տեղեկությունների ճնշող մեծամասնությունը, որոնք կարող են հետաքրքրել հանրությանը։ Այստեղ ցուցանիշն իջնում է 39.78 տոկոսից (ՀՀ քաղաքացիական ծառայության խորհուրդ) մինչեւ 30.08 տոկոս (ՀՀ վերահսկիչ պալատ)։ Սակայն այս խմբի 15-ից 10 կայքի արդյունքները մոնիտորինգի առաջին փուլի համեմատությամբ բարելավվել են։ Սրանցից առավել մեծ է ՀՀ ոստիկանության կայքի առաջընթացը, որի տեղեկատվական թափանցիկության մակարդակը բարձրացել է 12 տոկոսով։ Երկրորդ փուլի տվյալներով այս կայքը նախկին 30-րդ տեղից բարձրացել-հասել է 18-րդին։ Զգալիորեն բարելավվել են նաեւ ՀՀ էներգետիկայի եւ բնական պաշարների, ՀՀ աշխատանքի պետական տեսչության, ՀՀ մշակույթի նախարարության կայքերը, որոնց տեղեկատվական թափանցիկության մակարդակը բարձրացել է համապատասխանաբար՝ 5.76, 5.02, 5.45 տոկոսով։ Մինչդեռ երեք նախարարության՝ ֆինանսների, սփյուռքի, քաղաքաշինության, ինչպես նաեւ՝ ՀՀ պետական գույքի կառավարման վարչության կայքերի ցուցանիշները, հետազոտության առաջին փուլի համեմատությամբ, իջել են։ Իսկ ՀՀ բնապահպանության նախարարության տեղեկատվական թափանցիկության մակարդակը մնացել է գրեթե նույնը։
Ի տարբերություն վարկանիշային աղյուսակի վերին մասում գտնվողների՝ այս խմբի կայքերից շատերը թերություններ ունեն այնպիսի պարզ չափորոշիչներով, ինչպիսիք են՝ «ՊՄ-ի մասին ընդհանուր տեղեկություններ», «ՊՄ-ի կառուցվածքը»։ Մասնավորապես՝ հասցեները ներկայացված են առանց փոստային դասիչի, իսկ տեղեկատու հեռախոսահամարները՝ առանց միջազգային կոդի։ Մինչդեռ, մեր մեթոդաբանությամբ, դա նշանակում է, որ տեղեկատվությունն ամբողջական չէ: Բացի այդ՝ այս խմբի բոլոր կայքերում անբավարար են, մի շարք դեպքերում էլ բոլորովին չկան տեղեկություններ կառուցվածքային եւ/կամ տարածքային ստորաբաժանումների, ինչպես նաեւ՝ խորհրդատվական եւ խորհրդակցական մարմինների մասին։
Այս կայքերին բնորոշ թերություն է նաեւ այն, որ դրանցում գրեթե չկան ՊՄ-ի տնօրինության տակ գտնվող ընդհանուր օգտագործման տեղեկատվական համակարգերի նկարագրությունները, ինչպես նաեւ՝ դրանցից օգտվելու հնարավորությունները։ Բացառություն է կազմում միայն ՀՀ էներգետիկայի եւ բնական պաշարների նախարարությունը, բայց նրա, ինչպես եւ՝ այս խմբի մյուս պետական մարմինների կայքերում չկա տեղեկատվական ծառայություններ մատուցելու նկարագրությունը, ինչպես նաեւ՝ մուտքային եւ ելքային փաստաթղթերի ռեգիստրը։ 

Այս խմբի 15 կայքից եւ ոչ մեկում ներկայացված չեն տվյալ նախարարությունում կամ գերատեսչությունում անցկացված ստուգումների արդյունքները։ Իսկ հինգ պետական կառույցի՝ ՀՀ քաղաքացիական ծառայության խորհրդի, ՀՀ ոստիկանության, ՀՀ միջուկային անվտանգության կարգավորման պետական կոմիտեի, ՀՀ մշակույթի նախարարության եւ ՀՀ պետական գույքի կառավարման վարչության կայքերում հրապարակված չեն ՊՄ-ի՝ իր իրավասության ոլորտում անցկացրած ստուգումների տվյալները։ Այս 15 կայքի լուրջ բացթողումներից է նաեւ այն, որ չկան կամ սակավ են ՊՄ-ի եւ նրա պաշտոնատար անձանց որոշումները կամ գործողությունները (անգործությունը) վիճարկելու մասին, ֆիզիկական եւ իրավաբանական անձանց  իրավունքների, ազատությունների եւ օրինական շահերի ապահովման նպատակով՝ ՊՄ-ի գործունեությանը վերաբերող, ՊՄ-ում անցկացվող մրցույթների, աճուրդների եւ գնանշումների, ինչպես նաեւ՝ ֆիզիկական եւ իրավաբանական անձանց հետ ՊՄ-ի կնքած քաղաքացիա-իրավական պայմանագրերի մասին տեղեկությունները։ Այս կայքերում չափազանց թերի են ներկայացված նաեւ «Օրենսդրությունը եւ ՊՄ-ի իրավաստեղծ գործունեությունը» չափորոշիչով պահանջվող տեղեկությունները, այսինքն՝ տեղադրված չեն այն բոլոր օրենքներն ու նորմատիվ իրավական ակտերը, որոնք կարգավորում են տվյալ պետական մարմնի գործունեությունը։
Տասնհինգ կայքից ութում չկա որեւէ տեղեկատվություն ՊՄ-ի կադրային ապահովման՝ թափուր պաշտոնների, դրանք զբաղեցնելու համար անցկացվող մրցույթների, թեկնածուներին ներկայացվող որակավորման պահանջների, քաղծառայության անցնելու կարգի, մրցույթների արդյունքների եւ դրանք բողոքարկելու կարգի մասին։ Այսպիսի տեղեկություններ չկան առողջապահության, ֆինանսների, մշակույթի, սփյուռքի, քաղաքաշինության, բնապահպանության նախարարությունների, ինչպես նաեւ՝ ՀՀ քաղաքացիական ծառայության խորհրդի եւ ՀՀ վերահսկիչ պալատի կայքերում։ Մնացած յոթ կայքերում, թեեւ կադրային ապահովմանը վերաբերող որոշ տեղեկություններ տեղադրված են, սակայն ակնհայտ է, որ դրանք բավարար եւ սպառիչ չեն։
Պետական կառույցների կայքերի առավել տարածված բացթողումներից է այն, որ չկան տեղեկություններ տարեկան բյուջեի ընդհանուր գումարի եւ ՊՄ-ի կողմից բյուջեն կատարելու, ինչպես եւ՝ ֆինանսական միջոցները ծախսելու մասին։ Դիտարկվող այս խմբում, որ բաղկացած է տասնհինգ պետական մարմնի կայքերից, միայն մշակույթի նախարարությունն է մոնիտորինգի այս չափորոշիչով նախատեսված ամբողջական տեղեկություններ հրապարակել։ Նման տվյալներ, բայց առավել փոքր ծավալով, առկա են նաեւ առողջապահության նախարարության կայքում։ Մնացած 13 նախարարություններն ու գերատեսչություններն առայժմ իրենց պաշտոնական կայքերում տեղեկություններ չեն հրապարակում պետբյուջեից ստացված միջոցների եւ դրանց օգտագործման վերաբերյալ։
Այս եւ վերը նշված մյուս թերությունները բնորոշ են նաեւ վարկանիշային աղյուսակը եզրափակող երեք՝ ՀՀ սպորտի եւ երիտասարդության հարցերի, ՀՀ արտակարգ իրավիճակների նախարարությունների ու ՀՀ հեռուստատեսության եւ ռադիոյի ազգային հանձնաժողովի կայքերին։ Սակայն տարբերությունն այն է, որ վերջինների բացթողումների ցանկն ավելի մեծ է, քան նրանց մրցակիցներինը, այդ պատճառով էլ տեղեկատվական թափանցիկության մակարդակը ստացվել է 30 տոկոսից էլ ցածր։
Այս պետական կառույցներից միայն ՀՀ արտակարգ իրավիճակների նախարարությանն է հաջողվել մոնիտորինգի երկրորդ փուլում բարելավել իր կայքի ցուցանիշը։ Սակայն տեղեկատվական թափանցիկության մակարդակը 5-ից ավելի տոկոսով բարձրացնելը բավարար չեղավ՝ լքելու համար վարկանիշային աղյուսակի նախավերջին տեղը, որն այս կայքը զբաղեցրել էր հետազոտության առաջին փուլում։ Մյուս երկու պետական կառույցների կայքերի ցուցանիշները գրեթե նույնն են մնացել։ Սրա արդյունքում ՀՀ սպորտի եւ երիտասարդության հարցերի նախարարության կայքը, առաջ թողնելով մի քանի մրցակցի, չորս աստիճան ցած է իջել եւ հայտնվել «հետնապահների» կազմում։ ՀՀ հեռուստատեսության եւ ռադիոյի ազգային հանձնաժողովի կայքը, նախկինի պես, եզրափակում է աղյուսակը։
Ընդհանուր առմամբ՝ այս երեք կայքերը բոլորից քիչ են համապատասխանում սույն հետազոտության բովանդակային եւ տեխնիկական չափորոշիչներին: Այսպես՝ բացի այն, որ սրանցում տեղեկություններ չկան այնպիսի կարեւոր հարցերի վերաբերյալ, ինչպիսիք են՝ կադրային ապահովումը, բյուջեի կատարումը, անցկացված աճուրդների, ստուգումների, փորձաքննությունների արդյունքները եւ այլն, ՀՀ սպորտի եւ երիտասարդության հարցերի նախարարության կայքում, օրինակ, ներկայացված չեն նաեւ նախարարի եւ նրա տեղակալների իրավասությունների նկարագրությունները, իսկ ՀՀ արտակարգ իրավիճակների նախարարության կայքում՝ նախարարի եւ նրա տեղակալների ելույթների եւ հայտարարությունների տեքստերը։ Ինչ վերաբերում է Հեռուստատեսության եւ ռադիոյի ազգային հանձնաժողովին, ապա նրա կայքում առկա չէ նույնիսկ հեռարձակման լիցենզավորման վերջին՝ 2010 թվականին տեղի ունեցած մրցույթների արդյունքների տեղեկատվությունը։ Մինչդեռ այդ տվյալները, անկասկած, հանրային նշանակության տեղեկությունների շարքն են դասվում։
ՀՀ մարզերի պաշտոնական կայքերի վարկանիշը

Համաձայն ՀՀ Սահմանադրության 88.1 հոդվածի՝ «Մարզպետներն իրագործում են կառավարության տարածքային քաղաքականությունը, համակարգում են գործադիր մարմինների տարածքային ծառայությունների գործունեությունը՝ բացառությամբ օրենքով նախատեսված դեպքերի»: Այսինքն՝ մարզպետն ինքը տարածքային կառավարման մարմին է, որն ունի իր աշխատակազմը: Մարզերի պաշտոնական կայքերն, ըստ էության, կոչված են արտացոլելու այդ մարմնի գործունեությունը: 

Հայաստանի մարզերի թվով տասը կայքերը միացած են մեկ ընդհանուր՝ «Տարածքային կառավարման համակարգ»  անվանված ցանցում։ 2011 թվականին դրանք վերակառուցվեցին՝ հատուկ այս ցանցի համար մշակված տիպային տարբերակի հիման վրա։ Համապատասխանաբար՝ այդ կայքերն ունեն նույն ձեւավորումն ու կառուցվածքը, եւ մոնիտորինգն իրականացրած խմբի գնահատմամբ՝ դրանցից օգտվելը տեխնիկապես ավելի հարմար է դարձել։
Սակայն մարզպետարանների պաշտոնական կայքերը տարբերվում են բովանդակությամբ, այսինքն՝ հանրային նշանակության այս կամ այն տեղեկությունների առկայությամբ կամ բացակայությամբ, հրապարակված տվյալների հրատապությամբ, ամբողջականությամբ եւ մատչելիությամբ։ Մոնիտորինգի երկու փուլերում սրա հիման վրա էլ գնահատվել է այս խմբի կայքերի տեղեկատվական թափանցիկության մակարդակը եւ կազմվել վարկանիշային աղյուսակ։ 
Առաջին փուլ

Մոնիտորինգի առաջին փուլի արդյունքներով՝ վարկանիշի առաջատար դիրքում Սյունիքի մարզի կայքն է (տե´ս թիվ 3 աղյուսակը): Անցած տարվա համեմատությամբ նրա տեղեկատվական թափանցիկության աստիճանը բարձրացել է ավելի քան տասը տոկոսով եւ կազմել 45.55 տոկոս: Այս կայքում բավականաչափ ամբողջական էին ներկայացված տեղեկությունները՝ մարզպետի, մարզպետարանի կառուցվածքի, այդ թվում` խորհրդատվական եւ հասարակական մարմինների, ենթագերատեսչական կազմակերպությունների, մարզպետի եւ մարզպետարանի ընթացիկ գործունեության բյուջեի, ֆինանսների մասին եւ այլն: Այսուհանդերձ, կայքը կարող էր ավելի բարձր տեղեկատվական թափանցիկության աստիճան ունենալ, եթե այստեղ տեղադրված լինեին նաեւ մարզպետի եւ մարզպետարանի որոշումները կամ գործողությունները (անգործությունը) վիճարկելու մասին տեղեկությունները, որոշ նորմատիվ իրավական ակտերի տեքստերը, մրցույթների, աճուրդների, ինչպես նաեւ կնքված պետական պայմանագրերի (կոնտրակտների) մասին տեղեկատվությունը եւ այլն:

Մոնիտորինգի առաջին փուլում այս թերությունները բնորոշ էին նաեւ Արմավիրի եւ Կոտայքի մարզպետարանների կայքերին, որոնք զբաղեցնում էին երկրորդ եւ երրորդ տեղերը։ Նրանց ցուցանիշներն էին, համապատասխանաբար՝ 35.52 եւ 34.20 տոկոս։ Առաջատարի համեմատությամբ՝ ավելի ցածր արդյունքները պայմանավորված են նաեւ մի շարք այլ չափորոշիչներով պահանջվող տեղեկությունների բացակայությամբ կամ թերի ներկայացմամբ։ Մասնավորապես՝ այս կայքերում չկային տեղեկություններ ֆիզիկական եւ իրավաբանական անձանց իրավունքների, ազատությունների եւ օրինական շահերի ապահովման նպատակով՝ մարզպետարանների կողմից իրականացվող թույլատրական եւ իշխանական գործողությունների, կադրային ապահովման, այսինքն՝ թափուր պաշտոնների մասին, ինչպես նաեւ՝ հրապարակված չէր դրանք զբաղեցնելու կարգը։ Կոտայքի մարզի պաշտոնական կայքում տվյալներ չկային նաեւ բյուջեի եւ նրա կատարման ընթացքի մասին:
Առաջին փուլի վարկանիշային աղյուսակում միջին՝ 4-րդից 7-րդ տեղերը զբաղեցրել էին Արագածոտնի (34.08 տոկոս), Տավուշի (33.08 տոկոս), Արարատի (32.97 տոկոս) եւ Լոռու (32.84 տոկոս) մարզպետարանների կայքերը։ Դրանց ցուցանիշների չնչին տարբերությունը վկայում է տեղեկատվական թափանցիկության գրեթե նույն, ընդ որում՝ բավականին ցածր մակարդակի մասին։ Այս ենթախմբին կարելի է միացնել նաեւ Շիրակի եւ Գեղարքունիքի մարզպետարանների կայքերը, որոնք նույնպես չնչին տարբերությամբ՝ 31.40 եւ 31.28 տոկոս ցուցանիշներով տեղ էին գտել համապատասխանաբար՝ 8-րդ եւ 9-րդ հորիզոնականներում։ Ըստ էության՝ նշված 6 կայքերը պարունակում էին այս հետազոտության չափորոշիչներով պահանջվող տեղեկությունների ընդամենը մեկ երրորդը։
Մոնիտորինգի առաջին փուլում միայն Վայոց ձորի մարզպետարանի պաշտոնական կայքն էր, որ զբաղեցնելով վարկանիշային աղյուսակի վերջին տեղը՝ չէր հասել տեղեկատվական թափանցիկության 30 տոկոսի մակարդակին։ 2012 թ. ապրիլի կեսերի դրությամբ, բազմաթիվ այլ թերությունների կողքին, այս կայքում չկային նույնիսկ մարզպետի իրավասություններին եւ գործունեությանը վերաբերող տեղեկությունները, եղածի մի մասն էլ ամբողջական չէր:

Երկրորդ փուլ

Հետազոտության երկրորդ փուլի տվյալներից պարզվեց, որ առանց բացառության՝ բոլոր մարզպետարանների կայքերի տեղեկատվական թափանցիկության ցուցանիշը բարձրացել է՝ առաջին փուլի համեմատությամբ: Առավել մեծ առաջընթաց ունի Լոռու մարզի պաշտոնական կայքը, որի տեղեկատվական թափանցիկության մակարդակը բարձրացել է 11.27 տոկոսով։ Մյուսների արդյունքները բարելավվել են 2.84-ից մինչեւ 5.21 տոկոսով։

Բոլոր տվյալների համեմատության համար՝ մարզպետարանների կայքերի մոնիտորինգի երկրորդ փուլի վարկանիշային աղյուսակը ներկայացնում ենք հետազոտության առաջին փուլի արդյունքների հետ մեկտեղ:

Թիվ 7 աղյուսակ
	
	Մարզ
	Կայքի հասցեն
	Տեղեկատվական թափանցիկության աստիճանը (%)

(2-րդ փուլ)
	Տեղեկատվական թափանցիկության աստիճանը (%)

(1-ին փուլ)

	1
	Սյունիքի մարզ 
	www.syunik.gov.am
	49.22
	45.55

	2
	Լոռու մարզ
	www.lori.gov.am
	44.11
	32.84

	3
	Արմավիրի մարզ
	www.armavir.gov.am
	38.53
	35.52

	4
	Տավուշի մարզ
	www.tavush.gov.am
	38.29
	33.08

	5
	Արագածոտնի մարզ
	www.aragatsotn.gov.am
	38.03
	34.08

	6
	Կոտայքի մարզ 
	www.kotayk.gov.am
	37.49
	34.20

	7
	Արարատի մարզ
	www.ararat.gov.am
	35.81
	32.97

	8
	Գեղարքունիքի մարզ 
	www.gegharkunik.gov.am
	34.73
	31.28

	9
	Շիրակի մարզ
	www.shirak.gov.am
	34.37
	31.40

	10
	Վայոց ձորի մարզ
	www.vdzor.gov.am
	34.01
	28.81


Վարկանիշային աղյուսակից երեւում է, որ Սյունիքի մարզպետարանի կայքը, իր նախկին արդյունքները բարելավելով 3.67 տոկոսով, պահպանել է առաջատարի դիրքը։ Նրա ցուցանիշը մոտեցել է տեղեկատվական թափանցիկության 50 տոկոսին, ինչը մոնիտորինգի մեր մեթոդաբանությամբ բավական բարձր է համարվում։ Այստեղ, նախկինի պես, շահեկան են այն բաժինները, որտեղ ներկայացված են ընդհանուր տեղեկություններ՝ մարզպետի եւ նրա տեղակալների, մարզպետարանի կառուցվածքի եւ գործունեության, ինչպես նաեւ՝ բյուջեի ու դրամական ծախսերի մասին։ Մոնիտորինգի երկրորդ փուլի ընթացքում բովանդակության բարելավում արձանագրվեց նաեւ որոշ այլ չափորոշիչներով, մասնավորապես՝ ֆիզիկական եւ իրավաբանական անձանց հետ մարզպետարանի կնքած պետական քաղաքացիա-իրավական պայմանագրերի մասին տեղեկատվության։ Սակայն այս կայքի տեղեկատվական թափանցիկության աստիճանի հետագա բարձրացման համար անհրաժեշտ է լրացնել մի շարք այլ բացթողումներ, որոնց անդրադարձել ենք հետազոտության առաջին փուլի արդյունքների վերլուծության մեջ։
Լոռու մարզպետարանի կայքը, ինչի մասին արդեն նշել ենք, իր ցուցանիշն ավելի քան 11 տոկոսով բարելավելու շնորհիվ, նախկին 7-րդ տեղից հասել է 2-րդին։ Ընդ որում՝ այն 3-րդ տեղ է մղել Արմավիրի մարզպետարանի կայքը, որը 2011 թ. առաջին կեսին առաջատարն էր, իսկ դրանից հետո հաստատուն կերպով զբաղեցնում էր վարկանիշային աղյուսակի 2-րդ տեղը։  
Առաջատարի համեմատությամբ՝ Լոռու մարզի պաշտոնական կայքում փոքր-ինչ թերի են ներկայացված մարզպետարանի մասին ընդհանուր տեղեկությունները, այդ թվում՝ պետական մարմնի իրավասություններին վերաբերող։ Այլ թերություններից են՝ 
համազգային ծրագրերի շրջանակում իրականացվող միջոցառումներին մասնակցելու, մարզպետարանում անցկացված ստուգումների մասին տեղեկությունների, ինչպես նաեւ՝ մարզպետի եւ մարզպետարանի այլ պաշտոնատար անձանց որոշումները կամ գործողությունները (անգործությունը) վարչական կամ դատական կարգով վիճարկելու կարգի բացակայությունը եւ այլն։
Ինչ վերաբերում է Արմավիրի մարզպետարանի կայքին, որի ցուցանիշը բարելավվել է 3 տոկոսով, եւ որը 38.53 տոկոս գործակցով զբաղեցրել երրորդ տեղը, ապա այն կարող էր ավելի բարձր տեղեկատվական թափանցիկության մակարդակ ունենալ, եթե այստեղ տեղադրված լինեին տեղեկություններ ֆիզիկական եւ իրավաբանական անձանց իրավունքների, ազատությունների եւ օրինական շահերի ապահովման նպատակով՝ մարզպետարանի կողմից իրականացվող թույլատրական եւ իշխանական գործողությունների, աճուրդների եւ գնանշումների անցկացման,  ֆիզիկական եւ իրավաբանական անձանց հետ կնքված քաղաքացիա-իրավական պայմանագրերի, թափուր պաշտոնները զբաղեցնելու համար անցկացված մրցույթների արդյունքների եւ դրանք վիճարկելու հնարավորությունների եւ այլնի մասին։
Առաջատարների եռյակին մի քանի տասներորդական տոկոսի տարբերությամբ հաջորդում են Տավուշի եւ Արագածոտնի մարզպետարանների կայքերը։ Նրանց ցուցանիշներն են, համապատասխանաբար՝ 38.29 եւ 38.03 տոկոս։ Սրանց էլ կրկին չնչին տարբերությամբ հաջորդում են Կոտայքի եւ Արարատի մարզպետարանների կայքերը, համապատասխանաբար՝ 37.49 եւ 35.81 տոկոս արդյունքներով։ Այս քառյակից միայն Կոտայքի մարզի պաշտոնական կայքն է, որ վերջին մեկուկես տարում առաջին անգամ հայտնվել է վարկանիշային աղյուսակի միջնամասում։ 2011 թվականի արդյունքներով այն առաջատար էր, իսկ 2012 թ. առաջին փուլի տվյալներով երրորդ տեղում էր։ Ու թեեւ մոնիտորինգի երկրորդ փուլում նրա ցուցանիշը բարձրացավ 3.29 տոկոսով, այնուամենայնիվ, մրցակիցներն առավել մեծ արդյունքների հասան, եւ այն չպահպանեց իր դիրքը առաջատար եռյակում։ Ինչպես ցույց են տալիս 2011 թվականի եւ 2012 թ. առաջին կեսի արդյունքները՝ Տավուշի եւ Արագածոտնի մարզպետարանների կայքերը մրցակիցներ են վարկանիշային աղյուսակի միջնամասում։ Այսպես՝ եթե ներկայիս հետազոտության առաջին փուլում Արագածոտնի մարզի պաշտոնական կայքը չորրորդ տեղում էր, իսկ Տավուշի մարզինը՝ հինգերորդ, ապա երկրորդ փուլում նրանց տեղերը փոխվեցին։ Ինչ վերաբերում է Արարատի մարզպետարանի կայքին, ապա այն առաջին փուլի համեմատությամբ մեկ հորիզոնականով զիջեց իր դիրքը եւ զբաղեցրեց 7-րդ տեղը։ 

Կայքերի այս խմբին բնորոշ են այնպիսի բացթողումներ, ինչպիսիք են՝ խորհրդատվական եւ խորհրդակցական մարմինների գործունեությանը, ընդհանուր եւ սահմանափակ օգտագործման տեղեկատվական համակարգերին, ազգային ծրագրերի շրջանակում իրականացվող միջոցառումներին մասնակցելուն, մարզպետարաններում կատարված ստուգումներին վերաբերող տեղեկությունների թերի ներկայացնելը կամ կայքում առհասարակ չտեղադրելը, ինչպես նաեւ՝ մի շարք այլ թերություններ, որոնք նկատվել են նաեւ առաջատար եռյակում։ Մասնավորապես՝ այս կայքերի օգտատերերը չեն կարող տեղեկանալ մարզպետի եւ մարզպետարանի մյուս պաշտոնատար անձանց որոշումները կամ գործողությունները (անգործությունը) վարչական կամ դատական կարգով վիճարկելու, ինչպես նաեւ`ֆիզիկական եւ իրավաբանական անձանց իրավունքների, ազատությունների եւ օրինական շահերի պաշտպանության ապահովման նպատակով` նրանց կողմից իրականացվող իշխանական եւ թույլատրական գործողությունների մասին։

Վարկանիշային աղյուսակը գրեթե հավասար արդյունքներով եզրափակում են  Գեղարքունիքի (34.73 տոկոս), Շիրակի (34.37 տոկոս) եւ Վայոց ձորի (34.01 տոկոս) մարզպետարանների կայքերը։ Սրանք վերջին երեք տեղերի շրջանակում մրցակցում են դեռեւս անցած տարվա մոնիտորինգից սկսած։ Այսպես՝ 2011 թվականի արդյունքներով վարկանիշային աղյուսակի վերջին՝ 10-րդ տեղը զբաղեցնում էր Գեղարքունիքի պաշտոնական կայքը, 9-րդ տեղում էր Վայոց ձորինը, 8-րդում՝ Շիրակինը։ Այս տարվա առաջին փուլի արդյունքներով Գեղարքունիքի կայքն առաջ անցավ Վայոց ձորի կայքից՝ սրան մղելով վերջին հորիզոնական, իսկ երկրորդ փուլում՝ նաեւ Շիրակի մարզպետարանի կայքից՝ զբաղեցնելով 8-րդ տեղը։ Ընդ որում, հետազոտության առաջին փուլի համեմատությամբ, այս կայքերից առավել մեծ առաջընթաց ունեցավ Վայոց ձորի մարզպետարանինը, որն իր ներկայիս ցուցանիշը բարելավել է 5.2 տոկոսով։ Սակայն պարզվեց, որ դա քիչ է՝ աղյուսակի վերջին տեղը լքելու համար։ 
Հետնապահների եռյակին բնորոշ են հետեւյալ թերությունները. սակավ են տարածքային, խարհրդակցական եւ հասարակական մարմիններին վերաբերող տեղեկությունները, մարզպետարանների գործունեությունը կարգավորող օրենքներն ու այլ նորմատիվ իրավական ակտեր։ Սրանցում որեւէ տեղեկություն չկա ֆիզիկական եւ իրավաբանական անձանց իրավունքների, ազատությունների եւ օրինական շահերի ապահովման նպատակով իրականացվող թույլտվական եւ իշխանական գործողությունների  մասին եւ այլ։ Ընդ որում՝ Շիրակի մարզի պաշտոնական կայքում որեւէ տեղեկություն չկա բյուջեի եւ նրա կատարման մասին, Գեղարքունիքի մարզի կայքում այսպիսի տեղեկությունները մասամբ են ներկայացված, իսկ Վայոց ձորի կայքում՝ ամբողջական։ Սրա հետ մեկտեղ՝ վերջինում ոչինչ չի տեղեկացվում տեղական իշխանությունների կողմից անցկացվող մրցույթների եւ աճուրդների, ինչպես նաեւ՝ ֆիզիկական եւ իրավաբանական անձանց հետ կնքված քաղաքացիա-իրավական պայմանագրերի մասին։ Այս երեք կայքին բնորոշ եւս մեկ թերություն է այն, որ սրանցում չկան տեղեկություններ թափուր պաշտոնները զբաղեցնելու համար անցկացված մրցույթների արդյունքների մասին, ընդ որում՝ Շիրակի եւ Վայոց ձորի պաշտոնական կայքերում ներկայացված չեն նաեւ այդ մրցույթների անցկացման եւ դրանց արդյունքները բողոքարկելու կարգերը։ 
ՀՀ նախագահի, ՀՀ Ազգային ժողովի, ՀՀ կառավարության, ՀՀ սահմանադրական դատարանի, ՀՀ դատախազության, Երեւանի քաղաքապետարանի եւ ՀՀ մարդու իրավունքների պաշտպանի կայքերը

Մոնիտորինգն իրականացնող խումբը միասնական մեթոդաբանությամբ վերլուծել է նաեւ ՀՀ նախագահի, ՀՀ Ազգային ժողովի, ՀՀ կառավարության, ՀՀ սահմանադրական դատարանի, ՀՀ դատախազության, Երեւանի քաղաքապետարանի եւ ՀՀ մարդու իրավունքների պաշտպանի պաշտոնական կայքերը: Սակայն, ի տարբերություն հետազոտված կայքերի մյուս երկու խմբերի (նախարարությունների, գերատեսչությունների եւ մարզպետարանների), ինչպես արդեն նշել ենք, այս դեպքում վարկանիշային աղյուսակ չի կազմվել, քանի որ այդ մարմինների գործառույթները եւ դերը, ինչպես եւ՝ հրապարակման ենթակա տեղեկությունների անհրաժեշտությունը տարբեր են, հետեւաբար մոնիտորինգի ընթացքում ստացված տվյալներն էլ համադրելի չեն: 
Նշված 7 մարմինների տեղեկատվական թափանցիկության ցուցանիշները ներկայացված են թիվ 5 աղյուսակում՝ ՀՀ Սահմանադրությամբ հաստատված հիերարխիայով։ Վարկանիշային աղյուսակի բացակայության պարագայում առանձին փուլերի արդյունքների վերլուծություն կատարելու անհրաժեշտությունն ինքնաբերաբար վերանում է, քանի որ հնարավոր չէ հետեւել տարբեր ժամանակահատվածներում կայքերի տեղափոխություններին։    
Հետազոտության ամբողջ ընթացքում այս խմբի կայքերից առավել մեծ առաջընթաց ունեցավ ՀՀ Ազգային ժողովի կայքը։ Մոնիտորինգի երկրորդ փուլի արդյունքներով նրա ցուցանիշը, առաջին փուլի համեմատությամբ, բարձրացել է 8 տոկոսով եւ կազմել 53 տոկոս։ Նախկինում այս խմբում 50 տոկոսի շեմն անցել է միայն ՀՀ դատախազության կայքը։ Առաջին փուլում նրա տեղեկատվական թափանցիկության աստիճանը 55.58 տոկոս էր, երկրորդում էլ փոքր-ինչ բարձրացել է՝ հասնելով 56.54 տոկոսի։ Նկատելիորեն բարելավվել են նաեւ ՀՀ կառավարության (39.92-ից հասնելով 42.75 տոկոսի), Երեւանի քաղաքապետարանի (32.89-ից հասնելով 37.57 տոկոսի) եւ որոշ չափով՝ ՀՀ նախագահի (28.91-ից հասնելով 29.90 տոկոսի) կայքերի ցուցանիշները։ Մոնիտորինգի երկու փուլում ՀՀ սահմանադրական դատարանի արդյունքները մնացին գրեթե նույնը՝ 42 տոկոսից մի փոքր ավելի։ Իսկ ՀՀ մարդու իրավունքների պաշտպանի (օմբուդսմանի) պաշտոնական կայքի տեղեկատվական թափանցիկության աստիճանը նվազել է. առաջին փուլում 41.42 տոկոս էր, երկրորդում՝ 34.09։
Եթե անդրադառնանք այս խմբի կայքերի դրական կողմին, ապա, ինչպես ցույց է տալիս վերլուծությունը, տեղեկություններով առավել հագեցած են այն բաժինները, որոնք վերաբերում են պետական կառավարման մարմնի մասին ընդհանուր տեղեկատվությանը, մասնավորապես՝ ղեկավարությանը, կառուցվածքային ստորաբաժանումներին, ընթացիկ գործունեությանը։ Բավականաչափ ամբողջական են ներկայացված կոնտակտային տեղեկությունները։       
Սակայն մոնիտորինգի երկու փուլում ի հայտ եկան այս խմբի բոլոր կայքերին բնորոշ մի շարք թերություններ։ Մասնավորապես՝ այս կայքերից ոչ մեկում չկային ամբողջական տեղեկություններ տվյալ պետական կառույցի տնօրինության տակ գտնվող ընդհանուր եւ սահմանափակ օգտագործման տեղեկատվական համակարգերի վերաբերյալ։ Թերեւս, որոշակիորեն բացառություն է կազմում ՀՀ կառավարության կայքը, որտեղ մասամբ ներկայացված են նման տեղեկություններ, օրինակ՝ հանրամատչելի տեղեկատվական համակարգերի ցանկը, նկարագրությունը եւ դրանց օգտագործման կարգը։ Սակայն այստեղ եւս չկան մուտքային եւ ելքային փաստաթղթերի ռեգիստրը, տրամադրվող տեղեկատվական ծառայությունների նկարագրությունը եւ այդ տեղեկությունները ստանալու կարգը, ինչպես նաեւ՝ սահմանափակ տեղեկատվական ռեսուրսներից օգտվելու վերաբերյալ ֆիզիկական եւ իրավաբանական անձանց հարցումների ձեւակերպման, առաքման, ստացման, քննարկման կարգը եւ այլն։
Այս կայքերի այցելուները չեն կարող սպառիչ տեղեկություններ ստանալ մրցույթների եւ աճուրդների, պետական մարմնի եւ նրա ենթակառուցվածքների կողմից դրանք անցկացնելու նպատակադրվածության, ինչպես նաեւ՝ պատվերների տեղաբաշխման վերաբերյալ։ ՀՀ կառավարության կայքից բացի՝ մյուսներում չկան տեղեկություններ՝ ֆիզիկական եւ իրավաբանական անձանց հետ կնքված քաղաքացիա-իրավական պայմանագրերի մասին, մասնավորապես՝ դրանց ցանկը եւ այդ փաստաթղթերի հիմնական պայմանները։
Առանց բացառության՝ այս խմբի բոլոր կայքերի էական թերություններից է բյուջեի կատարման, այսինքն՝ տվյալ մարմնի գործունեության ապահովման համար հատկացված բյուջետային միջոցների ծախսի մասին տեղեկությունների իսպառ բացակայությունը: Բացի այդ, բացառությամբ ՀՀ դատախազության կայքի, մյուսները չեն պարունակում տեղեկություն նույնիսկ ՊՄ-ի տարեկան բյուջեի ընդհանուր գումարի վերաբերյալ:
Այս խմբի կայքերի մեծամասնության տեղեկատվական թափանցիկության աստիճանը զգալիորեն ցածր է այն պատճառով, որ ներկայացված չեն թափուր պաշտոնների ցանկը եւ դրանք զբաղեցնելու կարգը։ Կադրային ապահովմանը վերաբերող չափորոշիչով որոշակի տեղեկություն կա միայն ՀՀ Ազգային ժողովի եւ ՀՀ դատախազության կայքերում։ Սակայն սրանցում եւս ոչինչ չի տեղեկացվում թափուր պաշտոնները զբաղեցնելու համար անցկացված մրցույթների արդյունքների եւ դրանք վիճարկելու կարգի մասին։
Բովանդակային բացթողումներից բացի՝ փորձագետների խումբն արձանագրեց նաեւ մի շարք տեխնիկական թերություններ, որոնք բնորոշ են այս խմբի կայքերի մեծամասնությանը։ Այսպես, բացի ՀՀ նախագահի կայքից, մյուսներում չկա ֆորումի հնարավորություն։ Ընդ որում՝  շատ դեպքերում (բացառություն է կազմում ՀՀ դատախազության կայքը) առկա չէ նաեւ «Հարցուպատասխան» խորագիրը, ինչպես նաեւ չկա հասարակական կարծիքի հարցման հնարավորություն։ Ավելացնենք նաեւ, որ տեղեկատվության ընկալման հարմարության առումով տեխնիկական խնդիրներ է առաջացնում այնպիսի հնարավորությունների բացակայությունը, ինչպիսիք են՝ կայքի բաժինների եւ խորագրերի այբբենական ուղեցույցը (ցանկը), պետական մարմինների կայքերում տեղադրված նորմատիվ իրավական ակտերի տվյալների բազայում որոնման գործառույթը, «Տպելու համար» խորագիրը, կայքից ներբեռնելու համար մատչելի փաստաթղթերի ձեւաչափերի մասին նշումները. ի դեպ, սրանք հաճախադեպ բացթողումներ են։
Ինչ վերաբերում է առանձին կայքերին հատուկ թերություններին, ապա, օրինակ՝ ՀՀ նախագահի կայքում ներկայացված չեն երկրի ղեկավարի աշխատակազմի կառուցվածքային ստորաբաժանումների իրավասությունների, խնդիրների եւ գործառույթների նկարագրությունը, տեղեկություններ՝ ՊՄ-ում իրականացված ստուգումների մասին, ինչպես նաեւ շատ չնչին են ֆիզիկական եւ իրավաբանական անձանց իրավունքների, ազատությունների եւ օրինական շահերի ապահովման նպատակով ՊՄ-ի գործունեությանը վերաբերող տվյալները։ ՀՀ Ազգային ժողովի կայքի այցելուներին անհասանելի են խորհրդարանի եւ նրա պաշտոնատար անձանց որոշումների եւ գործողությունների (անգործության) դատական կարգով վիճարկման մասին տեղեկությունները, ՀՀ ԱԺ-ի գործունեությանը վերաբերող հաշվետվություններն ու զեկույցները, իսկ ընդհանուր բնույթի տեղեկությունների բաժնում չկան տեղեկատու հեռախոսահամարը եւ ԱԺ-ի ու նրա աշխատակազմի գրաֆիկական պատկերը կամ նկարագրությունը։  ՀՀ կառավարության կայքերում (այս դեպքում հետազոտվել է երկու կայք՝ www.gov.am; www.e-gov.am) հանրությանը ներկայացված չեն փոխվարչապետի իրավասությունների նկարագրությունը, նրա պաշտոնական ելույթների եւ հայտարարությունների տեքստերը, ինչպես նաեւ՝ տեղեկություններ նրա պաշտոնական այցելությունների եւ աշխատանքային այցերի մասին, չկան տվյալներ՝ թե՛ կառավարության կողմից եւ թե՛ կառավարությունում անցկացված ստուգումների մասին, ոչինչ չի հաղորդվում ֆիզիկական եւ իրավաբանական անձանց կողմից ՊՄ-ին ընդհանուր հարցերով, այդ թվում՝ տեղեկատվություն ստանալու հարցումով դիմելու կարգի մասին։
ՀՀ սահմանադրական դատարանի կայքում նույնպես չկա ֆիզիկական եւ իրավաբանական անձանց հարցումների ընդունման եւ քննարկման ժամկետների նկարագրությունը։ Այստեղ առկա չէ նաեւ այդ դիմումների տեսությունը, ինչպես նաեւ՝ քաղաքացիների ընդունման ժամանակացույցը։ Կայքի ընդհանուր տեղեկությունների բաժնում նշված չէ տեղեկատու հեռախոսահամարը։ Ի տարբերություն ՀՀ ՍԴ-ի՝ մյուս երեք մարմինների՝ ՀՀ դատախազության, Երեւանի քաղաքապետարանի, ՀՀ մարդու իրավունքների պաշտպանի կայքերում այդ հեռախոսահամարն առկա է։ Սակայն, օրինակ՝ ՀՀ դատախազության կայքում, որի տեղեկատվական թափանցիկության մակարդակը զգալիորեն բարձր է, ի հայտ են եկել այլ թերություններ. մասնավորապես՝ չկան խորհրդատվական եւ խորհրդակցական մարմինների նիստերի արձանագրությունները, ինչպես նաեւ՝ կոլեգիալ մարմինների նիստերում ընդունված որոշումները, ոչինչ չի հաղորդվում դատախազության գործունեության ոլորտներում պատրաստված կանխատեսումների մասին, նաեւ չկան տեղեկություններ՝ անցկացված ստուգումների վերաբերյալ։ Կարեւոր բացթողում է նաեւ այն, որ այստեղ ներկայացված չէ հանցագործությունների եւ պատահարների մասին հայտարարությունների (դիմումների) ընդունման կարգը։ 
Այս խմբից երկու կայք՝ Երեւանի քաղաքապետարանինը եւ ՀՀ մարդու իրավունքների պաշտպանինը, հետազոտության մեջ ընդգրկվեցին միայն 2012 թվականին։  Երկուսի ցուցանիշն էլ բավականին ցածր է. ինչպես արդեն նշվել է՝ մոնիտորինգի երկրորդ փուլի արդյունքներով Երեւանի քաղաքապետարանի կայքի տեղեկատվական թափանցիկության գործակիցը 37.57 տոկոս է, իսկ ՀՀ մարդու իրավունքների պաշտպանի կայքինը՝ 34.09 տոկոս։ Սրանցից առաջինում, արդեն նշված ընդհանուր թերություններից բացի, չկա քաղաքապետի տեղակալների իրավասությունների, ինչպես նաեւ՝ ամբողջ քաղաքապետարանի, այդ թվում՝ կառուցվածքային ստորաբաժանումների խնդիրների եւ գործառույթների նկարագրությունը, տեղադրված չեն քաղաքապետի եւ նրա տեղակալների պաշտոնական ելույթների եւ հայտարարությունների տեքստերը, առկա չեն տեղեկություններ քաղաքապետարանի իրավասության ոլորտում արտակարգ իրավիճակների կանխարգելման եւ վերացման միջոցառումների մասին, չափազանց սակավ է տեղեկատվությունը ֆիզիկական եւ իրավաբանական անձանց իրավունքների, ազատությունների ու օրինական շահերի ապահովման նպատակով իրականացվող թույլատրական եւ իշխանական գործողությունների մասին։ Այնուամենայնիվ, քանի որ Երեւանի քաղաքապետարանի կայքի ցուցանիշը մոնիտորինգի երկրորդ փուլի արդյունքներով բարձրացել է, թերեւս, կարելի է հուսալ, որ այս միտումը կպահպանվի։
Մինչդեռ նույն՝ երկրորդ փուլի արդյունքներով ՀՀ մարդու իրավունքների պաշտպանի կայքի տեղեկատվական թափանցիկության գործակիցը նվազել է։ Դա տեղի է ունեցել ամենից առաջ օմբուդսմանի եւ նրա աշխատակազմի ընթացիկ գործունեությանը վերաբերող տվյալների, ինչպես նաեւ մի շարք այլ չափորոշիչներով պահանջվող տեղեկություններն առավել թերի ներկայացնելու հետեւանքով։ Բացի այս՝ նույնն են մնացել հետազոտության առաջին փուլում արձանագրված թերությունները։ Մասնավորապես՝ ՊՄ-ի մասին ընդհանուր տեղեկությունների բաժնում չկա Մարդու իրավունքների պաշտպանի եւ նրա տարածքային մարմինների իրավասությունների, խնդիրների եւ գործառույթների նկարագրությունը, կայքում առկա չէ քաղաքացիների ընդունելության ժամանակացույցը, ինչպես նաեւ բացակայում են այլ պետական մարմինների, հասարակական միավորումների, քաղաքական կուսակցությունների, արհեստակցական միությունների եւ այլ, այդ թվում` միջազգային կազմակերպությունների հետ համագործակցության վերաբերյալ տեղեկությունները։ Անբավարար են ներկայացված օմբուդսմանի գործունեությանը վերաբերող նորմատիվ իրավական ակտերի տեքստերը։
Անկասկած, այս եւ հետազոտված մյուս բոլոր կայքերը հետագա կատարելագործման կարիք ունեն։ Դրանց համապատասխանեցումը սույն մոնիտորինգի չափորոշիչներին կնպաստի մի կողմից պետական կառույցների տեղեկատվական թափանցիկության մակարդակի բարձրացմանը, մյուս կողմից՝ պետական կառավարման մարմինների եւ հասարակության միջեւ կապի զարգացմանը։

Եզրափակում
Վերջին տարիներին Հայաստանի պետական կառույցներն սկսել են ավելի մեծ ուշադրություն դարձնել իրենց կայքերի կատարելագործմանը։ Այսօր համացանցը իշխանական մարմինների համար ոչ թե պարզապես տուրք է նորաձեւությանը, այլ՝ օբյեկտիվ անհրաժեշտություն, առանց որի հնարավոր չէ նրանց գործունեության ներկայացումը հանրությանը եւ առհասարակ իրենց պատերից դուրս գտնվող արտաքին աշխարհին։ Իսկ, ինչպես հայտնի է, որքան բարձր է պետական կառույցների տեղեկատվական թափանցիկության մակարդակը, այնքան ցածր է նրանցում կոռուպցիոն ռիսկերի աստիճանը եւ հակառակը։
Այս առումով՝ պաշտոնական կայքերի մոնիտորինգն առանձնահատուկ կարեւորություն է ստանում։ Սկսած 2010 թվականից՝ Խոսքի ազատության պաշտպանության կոմիտեն Հայաստանում անցկացնում է այդպիսի հետազոտություններ եւ պարբերաբար՝ տարին երկու անգամ հանրությանն է ներկայացնում դրանց արդյունքները։ Ընդ որում՝ տեղեկատվական թափանցիկության վարկանիշի կազմումը եւ հրապարակումը նպատակամիտված են պետական կառույցների միջեւ մրցակցային պայմաններ ստեղծելու, ինչը նրանց կմղի իրենց կայքերում տեղադրելու հասարակական նշանակություն ունեցող բոլոր տեղեկությունները: 

Շատ կարեւոր է այն, որ նման մթնոլորտ արդեն իսկ աստիճանաբար ձեւավորվում է, եւ դա նկատելի է հետազոտության յուրաքանչյուր նոր փուլից հետո։ Խոսքի ազատության պաշտպանության կոմիտեին հայտնի են մի շարք դեպքեր, երբ տեղեկատվական թափանցիկության հերթական վարկանիշի հրապարակումից հետո տարբեր նախարարությունների եւ գերատեսչությունների, ինչպես նաեւ մարզպետարանների ղեկավարներն իրենց կայքի համար պատասխանատու ենթականերին ուղղակի հանձնարարականներ են տվել՝ ծանոթանալու հետազոտության չափորոշիչներին, վերացնելու ի հայտ եկած թերությունները եւ հասնելու առավել բարձր ցուցանիշի։
Սույն հետազոտության հիմնական արդյունքն այն է, որ պետական կառավարման    մարմինների մեծամասնության կայքերը բարելավվել են՝ ինչպես բովանդակային, այնպես էլ՝ տեխնիկական չափորոշիչներով: Մասնավորապես՝ հետազոտված 52 պաշտոնական կայքից 40-ի տեղեկատվական թափանցիկության գործակիցը բարձրացել է։ Սա նշանակում է, որ պետական կառույցները, ընդհանուր առմամբ, սկսել են նկատելիորեն ավելի շատ հանրային նշանակության տեղեկություններ տեղադրել իրենց կայքերում, քան մեկ կամ երկու տարի առաջ։ 
Այնուամենայնիվ, տեղեկատվական թափանցիկության բացարձակ՝ 100 տոկոսանոց մակարդակը ելակետ ընդունելիս, ակնհայտ է դառնում, որ պաշտոնական կայքերի ճնշող մեծամասնությունը չի հասնում նույնիսկ այդ ցուցանիշի կեսին։ Հետեւաբար, երկրի քաղաքացիների համար դեռեւս փակ է այն տեղեկությունների զգալի մասը, որոնք կարող են ունենալ կամ ունեն հանրային նշանակություն։ Այս պայմաններում առայժմ հնարավոր չէ խոսել հանրությանը հաշվետու լինելու՝ իշխանությունների պատրաստակամության մասին, եւ դեռեւս շատ գործ կա անելու՝ տեղեկատվության թափանցիկության պատշաճ մակարդակ ապահովելու համար։
2011 թվականին շրջանառության մեջ դրվեց ՀՀ կառավարության «Ինտերնետ ցանցում պետական մարմինների պաշտոնական կայքերին ներկայացվող պահանջները հաստատելու մասին» որոշման նախագիծը։ Այդ պահանջները գրեթե ամբողջությամբ համապատասխանում են Խոսքի ազատության պաշտպանության կոմիտեի իրականացրած մոնիտորինգի չափորոշիչներին։ Մեր գնահատմամբ՝ այդ փաստաթղթի ընդունումը կարեւոր քայլ կարող է դառնալ Հայաստանի պետական կառույցների կայքերի էական բարելավման գործում։
ԽԱՊԿ-ն իր հերթին կշարունակի հետազոտություններն այս ոլորտում,  միջազգային փորձի կիրառմամբ, երկրում տեղեկատվության ազատության զարգացմանը խթանելու նպատակով։
1 Մոնիտորինգն անցկացվել է «Հանուն ժողովրդավարության՝ ազգային հիմնադրամի» (NED, ԱՄՆ) աջակցությամբ իրականացվող ծրագրի շրջանակներում:


� Այստեղ եւ հետագայում գործակիցները նշված են ռուսերեն՝ մեթոդաբանության հեղինակների մշակած բանաձեւերի նույնականությունը պահպանելու նպատակով:








PAGE  
33

